
ᐱᒋᐊᕈᑎᑦ 

ᓄᓇᕗᒻᒥ ᐱᕋᔭᒃᑕᐅᔪᓄᑦ ᐱᔨᑦᑎᕋᐅᑎᑦ ᐱᓕᕆᐊᕆᔭᐅᖃᑕᐅᕗᖅ ᓄᓇᓕᖕᓂ ᒪᓕᒐᕋᓛᓕᕆᔨᒃᑯᓐᓂ 
ᒪᓕᒐᓕᕆᔨᒃᑯᓐᓂ. ᐃᓗᓕᖃᖅᐳᖅ ᑕᓪᓕᒪᓂᒃ ᐱᓕᕆᐊᒃᓴᓪᓗᐊᑕᕐᓂᒃ: 

1) ᓄᓇᕗᒻᒥ ᐱᕋᔭᒃᑕᐅᔪᓄᑦ ᐃᑲᔪᖅᑕᐅᖁᓪᓗᒋᑦ ᑮᓇᐅᔭᖃᕐᕕᒃ,  
2) ᓄᓇᕗᒻᒥ ᐱᕋᔭᒃᑕᐅᔪᓄᑦ ᐱᓕᒻᒪᒃᓴᖅᑎᑦᑎᓂᕐᒧᑦ ᐱᓕᕆᐊᖅ,  
3) ᓄᓇᕗᒻᒥ ᐱᕋᔭᒃᑕᐅᔪᓄᑦ ᖃᖓᑦᑕᐅᑎᓄᑦ ᐃᑲᔫᑎᓄᑦ ᐱᓕᕆᐊᖅ,  
4) ᓄᓇᕗᒻᒥ ᐱᓂᕐᓗᒃᑕᐅᓯᒪᔪᑦ ᐱᕋᔭᑕᐅᓂᒃᑯ ᑐᐊᕕᕐᓇᖅᑐᒃᑯᑦ ᑮᓇᐅᔭᑦ , ᐊᒻᒪᓗ  
5) ᖃᑕᙳᑎᒌᓄᑦ ᑐᓴᐅᒪᖃᑦᑕᐅᑎᔪᓕᕆᔨᒃᑯᑦ,  

ᐊᐃᕐᕆᓕ 2021-ᖑᑎᓪᓗᒍ, ᓄᓇᕗᒻᒥ ᐱᕋᔭᒃᑕᐅᔪᓄᑦ ᐱᔨᑦᑎᕋᐅᑎᑦ ᑮᓇᐅᔭᖅᑖᖃᑦᑕᓯᒋᐊᓚᐅᖅᐳᑦ ᑲᓇᑕᒥ 
ᒪᓕᒐᓕᕆᔨᑯᓐᓂᑦ ᐱᔨᑦᑎᕋᖃᑦᑕᓕᕈᓐᓇᖁᓪᓗᒋᑦ ᐊᑐᕆᐊᖃᖅᑕᖃᕈᓐᓇᖁᓪᓗᒋᓪᓗ ᐱᓂᕐᓗᒃᑕᐅᓯᒪᔪᓄᑦ 
ᐱᒋᐊᖅᑎᑦᑎᔪᓐᓇᖁᓪᓗᒋᓪᓗ ᐱᓕᒻᒪᒃᓴᖃᑦᑕᕐᓂᒥᒃ ᐃᓕᓐᓂᐊᕈᑎᑖᖅᑐᕈᓐᓇᖁᓪᓗᒋᓪᓗ ᑕᕝᕙᐃᓐᓇᖅ 
ᐱᔨᑦᑎᕋᖅᑎᐅᓲᓄᑦ. ᑲᓇᑕᒥ ᒪᓕᒐᓕᕆᔨᒃᑯᑦ ᑮᓇᐅᔭᖅᑕᖃᖅᑎᑦᑎᓚᐅᕆᕗᑦ ᐱᓂᕐᓗᒃᑕᐅᓯᒪᔪᑦ ᐃᓚᔮᖏᓪᓗ 
ᐃᖅᑲᖅᑐᖅᑕᐅᕝᕕᐅᔪᒧᙵᐅᔪᓐᓇᖁᓪᓗᒋᑦ. ᒫᓐᓇᒃᑯᑦ ᑮᓇᐅᔭᓄᑦ ᐊᖏᖃᑎᒌᒍᑦ ᓇᒻᒪᒃᓯᑎᓯᒪᕗᖅ ᒫᔾᔨ 2026-ᒧᑦ. 

ᔪᓚᐃ 2017-ᒥᑦ, ᓄᓇᕗᒻᒥ ᐱᕋᔭᒃᑕᐅᔪᓄᑦ ᐱᔨᑦᑎᕋᐅᑎᒃᑯᑦ ᑮᓇᐅᔭᖃᖅᑎᑕᐅᓯᒪᕗᑦ ᑲᓇᑕᒥ ᒪᓕᒐᓕᕆᔨᒃᑯᓐᓂᑦ 
ᐱᒋᐊᖅᑎᑦᔪᓐᓇᖁᓪᓗᒋᑦ ᐃᓚᒌᓄᑦ ᑐᑭᓯᒋᐊᕐᕕᖕᒥᒃ.  ᐃᓚᒌᓄᑦ ᑐᑭᓯᒋᐊᕐᕕᒃ ᐃᓚᓕᐅᑎᓯᒪᕗᑦ ᑲᓇᑕᒥ 
ᐊᐱᖅᑯᑕᐅᓯᒪᔪᓂᒃ ᐊᕐᓇᐃᑦ ᓂᕕᐊᖅᓵᓪᓗ ᐃᓄᐊᖅᑕᐅᓯᒪᔪᑦ ᐊᓯᐅᔨᔭᐅᓯᒪᔪᓪᓗ ᐱᔾᔪᑎᒋᓪᓗᒋᑦ ᐱᓕᕆᐊᕆᔭᖏᓐᓄᑦ 
ᐃᑲᔪᖅᓱᖅᑕᐅᑎᑦᑎᓂᒃᑯ ᐱᔨᑦᑎᑕᐅᑎᑦᑎᓂᒃᑯᓪᓗ ᐃᓚᐃᖅᑕᐅᓯᒪᔪᓂᒃ ᑲᓇᑕᒥ ᐊᐱᖅᑯᑕᐅᓯᒪᔪᓂᒃ ᐊᕐᓇᐃᑦ 
ᓂᕕᐊᖅᓵᓪᓗ ᐃᓄᐊᖅᑕᐅᓯᒪᔪᑦ ᐊᓯᐅᔨᔭᐅᓯᒪᔪᓪᓗ ᐱᔾᔪᑎᒋᓪᓗᒋᑦ. ᑳᓐᑐᓛᒋᔭᖅ ᓄᓇᕗᒻᒥ ᐱᕋᔭᒃᑕᐅᔪᓄᑦ 
ᐱᔨᑦᑎᕋᐅᑎᒃᑯᓐᓄᑦ ᑲᓇᑕᒥ ᒪᓕᒐᓕᕆᔨᒃᑯᓐᓂᑦ ᐊᕐᕌᒎᒃ ᒪᕐᕉᒃ ᐊᓂᒍᕌᖓᑎᒃ ᐱᒋᐊᖅᑎᑕᐅᒃᑲᓐᓂᖅᐸᒃᐳᖅ, ᒫᔾᔨ 2023-
ᖑᑎᓪᓗᒍ, ᑲᓇᑕᒥ ᒪᓕᒐᓕᕆᔨᒃᑯᑦ ᐱᒋᐊᖅᑎᑦᑎᒃᑲᓐᓂᓚᐅᖅᐳᑦ ᐃᑲᔪᖅᓱᐃᓂᕐᒥᓂᒃ 2025-ᒧᑦ. 

ᓄᓇᕗᒻᒥ ᐱᕋᔭᒃᑕᐅᔪᓄᑦ ᐱᔨᑦᑎᕋᐅᑎᒃᑯᓐᓂ ᐃᓂᒋᔭᐅᔪᑦ ᑮᓇᐅᔭᖃᖅᑎᑕᐅᕗᑦ ᑲᓇᑕᒥ ᒪᓕᒐᓕᕆᔨᒃᑯᓐᓂᑦ ᓄᓇᕗᒻᒥ 
ᒐᕙᒪᒃᑯᖓᓐᓂᑦ. ᑲᓇᑕᒥ ᒪᓕᒐᓕᕆᔨᒃᑯᑦ ᑮᓇᐅᔭᖃᖅᑎᑦᑎᕙᒃᑐᑦ ᒪᕐᕉᖕᓄᑦ ᐃᖅᑲᓇᐃᔮᕐᓄᑦ ᐱᕋᔭᒃᑕᐅᔪᕕᓂᕐᓄᑦ 
ᑲᒪᔨᐅᔫᖕᓄᑦ (ᐃᖃᓗᐃᑦ ᐊᒻᒪᓗ ᐃᖃᓗᒃᑑᑦᑎᐊᖅ), ᐱᕋᔭᒃᑕᐅᓯᒪᔪᓄᑦ ᐱᓕᕆᐊᒃᓴᓄᑦ ᐱᕙᓪᓕᐊᑎᑦᑎᔨᒥᒃ, ᐊᒻᒪ 
ᑐᑭᓯᒋᐊᒐᒃᓴᓂᒃ ᑎᒃᑯᐊᖅᓯᔨᑦ ᐊᐅᓚᑦᑎᔨᒥᒃ. ᓄᓇᕗᒻᒥ ᒐᕙᒪᒃᑯᖓ ᑮᓇᐅᔭᖃᖅᑎᑦᑎᕗᖅ ᐱᕋᔭᒃᑕᐅᔪᓄᑦ 
ᐱᔨᑦᑎᕋᐅᑎᓄᑦ ᐊᖓᔪᖅᑳᖑᔪᒥᒃ ᑮᓇᐅᔭᖃᖅᑎᑦᑎᒋᓪᓗᑎᒡᓗ ᕼᐊᒻᓚᖓᓐᓂᒃ ᒥᑦᑎᒪᑕᓕᖕᒥ ᐊᖅᑯᑎᖃᖅᖢᑎᒃ 
ᐃᑲᔫᑎᓄᑦ ᐊᖏᖃᑎᒌᒍᑎᒥᒃ ᐃᖅᑲᓇᐃᔮᖃᖅᑎᑦᑎᔪᓐᓇᖁᓪᓗᒋᑦ ᐱᕋᔭᒃᑕᐅᔪᕕᓂᕐᓄᑦ ᑲᒪᔨᒥᒃ.  2023-24−ᒥ, ᓄᓇᕗᑦ 
ᒐᕙᒪᒃᑯᑦ ᐱᓕᕆᖃᑎᖃᓚᐅᖅᐳᑦ ᐊᕐᕕᐊᑦ ᕼᐋᒻᒪᓚᖏᓐᓂᒃ ᐊᒻᒪ ᐸᖕᓂᖅᑑᒥ ᐃᖅᑲᓇᐃᔭᖅᑎᑦᑎᓪᓗᑎᒃ ᐱᕋᔭᒃᑕᐅᔪᓄᑦ 
ᑲᒪᔨᒥᒃ ᑕᒪᐃᓐᓂᒃ ᓄᓇᓕᖕᓂ.  

2023−ᒥ ᐅᑭᐊᒃᓵᒃᑯᑦ, ᐃᓄᓕᕆᔨᒃᑯᑦ ᐊᒻᒪ ᒪᓕᒐᓕᕆᔨᒃᑯᑦ ᐊᑎᓕᐅᓚᐅᖅᐳᑦ ᑎᑎᕋᖅᓯᒪᔪᑎᒍᑦ 
ᑐᑭᓯᐅᒪᖃᑦᑕᐅᑎᓂᕐᒥᒃ (MOU) ᑲᑐᔾᔨᖃᑎᒌᒍᑕᐅᓂᐊᖅᑐᒥᒃ ᐊᑐᓕᖅᑎᑕᐅᔪᓂᒃ ᐊᕐᓇᐃᑦ/ᐊᖑᑎᑦ ᒪᓕᒃᖢᒋᑦ 
ᐋᓐᓂᖅᓯᖅᑕᐅᕙᒃᑐᑦ ᐱᒋᐊᖅᑕᐅᓯᒪᔪᓂᒃ. ᑎᑎᕋᖅᓯᒪᔪᑎᒍᑦ ᑐᑭᓯᐅᒪᖃᑦᑕᐅᑎᓂᖅ ᐊᔪᙱᑎᑦᑎᓚᐅᕆᕗᖅ 
ᒪᓕᒐᓕᕆᔨᒃᑯᓐᓂ ᑮᓇᐅᔭᖅᑖᕈᓐᓇᖅᖢᑎᒃ ᐊᕐᕌᒍᓄᑦ ᑎᓴᒪᓄᑦ ᐊᖏᖃᑎᒌᒍᑎᒃᑯᑦ ᐊᕐᓇᐃᑦ ᐊᒻᒪ ᐊᕐᓇᐃᑦ/ᐊᖑᑎᑦ 
ᐊᔾᔨᒌᒃᑎᑕᐅᓂᖏᑦ (WAGE) ᑲᓇᑕᒥ. 

ᐃᓚᖓ 1: ᓄᓇᕗᒻᒥ ᐱᕋᔭᒃᑕᐅᔪᓄᑦ ᐃᑲᔪᖅᑕᐅᖁᓪᓗᒋᑦ ᑮᓇᐅᔭᖃᕐᕕᒃ  

ᐱᕋᔭᒃᑕᐅᔪᓄᑦ ᐱᖁᔭᖅ ᓴᖅᑭᔾᔪᑕᐅᕗᖅ ᓄᓇᕗᒻᒥ ᐱᕋᔭᒃᑕᐅᓯᒪᔪᑦ ᐃᑲᔪᖅᑕᐅᖁᓪᓗᒋᑦ ᑮᓇᐅᔭᖃᕐᕕᒃ (VAF) 
ᐊᑐᐃᓐᓇᐅᑎᑦᑎᖃᑦᑕᖅᐳᓪᓗ ᓴᖅᑭᑕᐅᕙᓪᓕᐊᔪᓂᒃ ᐱᕋᔭᒡᕕᐅᓯᒪᔪᑦ ᐃᑲᔪᖅᑕᐅᔾᔪᑎᒃᓴᖏᓐᓂᒃ ᑲᑎᒪᔨᓄᑦ ᑮᓇᐅᔭᑦ 
ᓴᓂᕐᕙᒃᑕᐅᔾᔪᑎᒃᓴᖏᓐᓂᒃ. ᑕᒪᓐᓇ ᐅᓂᒃᑳᓕᐊᕐᒧᑦ ᐃᓚᒋᔭᐅᔪᖅ ᐸᕐᓇᒃᑕᐅᓯᒪᔪᖅ ᒪᓕᒃᑕᐅᓪᓗᓂ ᐃᓚᖓ 10 
ᐱᕋᔭᒃᑕᐅᓯᒪᔪᓄᑦ ᐱᖁᔭᕐᒧᑦ, ᑲᑎᒪᔨᕋᓛᓂᒃ ᐅᓂᒃᑳᕆᐊᖃᖅᑎᑦᑎᓪᓗᓂ ᖃᓄᐃᓕᐅᖃᑦᑕᕐᓂᕆᔭᖏᓐᓂᑦ 
ᑮᓇᐅᔭᓕᕆᓐᓇᐅᑉ ᐊᕐᕌᒍᐊᑕ ᐃᓱᐊᓂ. 

ᐱᕋᔭᒃᑕᕕᓂᐅᔪᑦ ᐃᑲᔪᖅᑕᐅᖁᓪᓗᒋᑦ ᑮᓇᐅᔭᖃᕐᕕᒃ ᐃᓛᒃᑰᖓᓪᓗᓂ ᑮᓇᐅᔭᖃᕐᕕᒃ ᓴᖅᑭᖅᑕᐅᓯᒪᔪᖅ 

ᑮᓇᐅᔭᖅᑖᕆᔭᐅᕙᓪᓕᐊᓯᒪᔪᓂᑦ ᐱᕋᔭᒃᑕᐅᓯᒪᔪᑦ ᐊᑭᓖᒃᑲᓐᓂᕈᑎᖏᓐᓂᑦ ᑲᓇᑕᒥ ᐱᕋᔭᒃᑐᓄᑦ ᒪᓕᒐᖅ ᒪᓕᒃᖢᒍ. 

ᑮᓇᐅᔭᑦ ᐋᖅᑭᒃᑕᐅᓯᒪᓚᐅᖅᐳᑦ ᐃᑲᔫᑎᒃᓴᐅᓇᓱᒃᖢᑎᒃ ᓄᓇᓕᖕᓂ−ᑐᙵᕕᓕᖕᓄᑦ ᐱᓕᕆᐊᓄᑦ ᐊᒻᒪ 

ᖃᓄᐃᓕᐅᕈᑎᒃᓴᓄᑦ ᐱᔨᑦᑎᕋᓲᓄᑦ ᐊᒻᒪ ᐃᑲᔪᓲᓄᑦ ᐱᕋᔭᒃᑕᐅᓲᓄᑦ, ᐅᑯᐊ ᐃᓚᒋᔭᐅᓪᓗᑎᒃ: 

• ᐱᓕᒻᒪᒃᓴᕐᓂᖅ ᑐᕌᒐᖃᖅᑐᖅ ᐅᔾᔨᕆᔭᐅᖁᓪᓗᒋᑦ ᓄᓇᓕᖕᓂ ᐱᔾᔪᑎᒃᓴᖅᓯᐅᖅᑏᑦ ᐱᔭᐅᒋᐊᓕᖕᓂᒃ 

ᖃᓄᐃᑦᑑᓂᖏᓐᓂᒡᓗ ᐱᕋᔭᒃᑕᐅᓯᒪᔪᓄᑦ; 
• ᐱᔨᑦᑎᕋᐅᑎᑦ ᐃᑲᔫᑕᐅᓲᑦ ᐱᕋᔭᒃᑕᐅᓯᒪᔪᓄᑦ ᐊᒃᓱᕈᕐᓇᖅᑐᒃᑰᖅᑎᓪᓗᒋᑦ, ᐃᓄᖕᓂᒃ ᐃᑲᔪᖅᓱᐃᑎᓪᓗᒋᑦ, 

ᐱᔨᑦᑎᕋᖅᑕᐅᓯᒪᔪᑦ ᑲᒪᒋᔭᐅᒃᑲᓐᓂᖅᑎᓪᓗᒋᑦ, ᐱᕋᔭᒃᑕᐅᓯᒪᔪᓄᑦ ᑐᑭᓯᒋᐊᕈᑎᑦ ᐊᒻᒪ ᐱᓕᕆᐊᕆᔭᐅᔪᒃᓴᑦ 

ᐊᓯᖏᓐᓄᑦ ᐱᓕᕆᔨᓄᑦ ᑐᓐᓂᖅᑯᑕᐅᕙᒡᓗᑎᒃ; 
• ᑭᒃᑯᑐᐃᓐᓇᕐᓂᑦ ᐅᔾᔨᕈᓱᒃᑎᑦᑎᓗᓂ ᑐᓴᐅᒪᑎᑦᑎᓗᓂᓗ ᐱᔪᓐᓇᐅᑎᖏᓐᓂᑦ ᐊᒻᒪᓗ 

ᐱᓕᕆᐊᕆᔭᕆᐊᖃᖅᑕᖏᓐᓂᑦ ᐱᓂᕐᓗᒃᑕᐅᓯᒪᔪᑦ, ᐊᑐᐃᓐᓇᐅᑎᓪᓗᒋᑦ ᐱᔨᑦᑎᕋᐅᑎᑦ, 

ᐱᕋᔭᒃᑕᐅᓯᒪᔪᓄᑦ ᓴᐳᓐᓂᐊᖅᑎᑰᖓᔪᑎᒍᑦ ᐊᒻᒪᓗ ᐱᓕᕆᔾᔪᓯᖏᑎᒍᑦ, ᐊᒻᒪᓗ ᐱᔾᔪᓯᐅᔪᓄᑦ 

ᐊᒃᑐᐊᓂᖃᖅᑐᓄᑦ ᐱᓂᕐᓗᒃᑕᐅᓂᑯᓄᑦ; ᐊᒻᒪ 
• ᖃᐅᔨᓴᖅᑕᐅᖃᑦᑕᖅᓯᒪᔪᑦ ᐊᑲᐅᓛᒃᑯᑦ ᐱᓕᕆᐊᖑᖃᑦᑕᖅᓯᒪᔪᑦ ᐱᔾᔪᑕᐅᓲᓂᒃ ᓴᖅᑭᑦᑎᓂᐊᖅᑎᓪᓗᒋᑦ 

ᐱᕋᔭᒃᑕᐅᖃᑦᑕᖅᑐᓂᒃ ᑲᓇᑕᓕᒫᒥ ᐱᕙᓪᓕᐊᑎᑕᐅᓂᖏᓪᓗ ᖃᓄᐃᓕᐅᕈᑕᐅᔪᒪᔪᑦ ᐊᑲᐅᓛᒃᑯᑦ 

ᐃᑲᔪᖅᓱᐃᔾᔪᑕᐅᔪᓐᓇᖅᑐᑦ ᓄᓇᕗᒻᒥᐅᓄᑦ ᐱᕋᔭᒃᑕᐅᓂᒃᑯᑦ ᐋᓐᓂᖅᑕᐅᓯᒪᔪᓄᑦ. 

ᑐᒃᓯᕋᐅᑎᓂᒃ ᐱᓕᕆᐊᕐᓄᑦ ᐱᔪᒪᔾᔪᑎ ᓴᖅᑭᑕᐅᒐᔪᒃᑐᖅ ᓄᓇᕗᒻᒥ ᓄᓇᓕᓗᒃᑖᕐᓂᑦ ᐊᑕᐅᓯᐊᖅᖢᑎᒃ ᐊᕐᕌᒍᒥ. 
ᐱᕋᔭᒃᑕᕕᓃᑦ ᐃᑲᔪᖅᑕᐅᖁᓪᓗᒋᑦ ᑲᑎᒪᔨᕋᓛᑦ ᐃᓚᖏᑦ ᕿᒥᕐᕈᐊᓲᖑᔪᑦ ᐱᓕᕆᐊᒃᓴᓄᑦ ᑐᒃᓯᕋᐅᑎᓂᒃ ᐊᒻᒪᓗ 
ᒥᓂᔅᑕᒧᑦ ᐊᐅᓪᓚᖅᑎᑉᐸᒃᖢᓂᒋᑦ ᐱᓕᕆᐊᒃᓴᑦ ᐊᑐᓕᖁᔭᐅᔪᑦ ᒥᓂᔅᑕᒧᑦ ᐊᖏᖅᑕᐅᖁᓪᓗᒋᑦ.  

 

ᐱᕋᔭᒃᑕᕕᓃᑦ ᐃᑲᔪᖅᑕᐅᖁᓪᓗᒋᑦ ᑲᑎᒪᔨᕋᓛᑦ  

ᐱᕋᔭᒃᑕᕕᓃᑦ ᐃᑲᔪᖅᑕᐅᖁᓪᓗᒋᑦ ᑲᑎᒪᔨᕋᓛᑦ ᐱᖓᓱᓂᒃ ᑲᑎᒪᔨᖃᖅᐳᑦ ᑎᒃᑯᐊᖅᑕᐅᕙᒃᖢᑎᒃ ᒪᓕᒐᓕᕆᔨᒃᑯᑦ 
ᒪᓂᔅᑕᖓᓄᑦ ᐱᔨᑦᑎᕐᓂᕐᒧᑦ ᐊᕐᕌᒍᓄᑦ ᐱᖓᓱᓄᑦ. ᑲᑎᒪᔨᕋᓛᓄᑦ ᐃᓚᒋᔭᐅᔪᑦ ᓄᓇᓕᖕᓂ ᐃᓚᒋᔭᐅᑦᑎᐊᖅᐳᑦ 
ᖃᐅᔨᒪᑦᑎᐊᖅᖢᑎᒃ ᐱᓕᕆᖃᑦᑕᖅᓯᒪᓂᑰᑦᑎᐊᖅᖢᑎᒡᓗ ᒪᓕᒐᓕᕆᓂᕐᒨᖓᔪᓂᒃ ᐊᒻᒪ ᐃᓄᓕᕆᔾᔪᑕᐅᓲᓂᒃ.  

ᐱᕋᔭᒃᑕᕕᓃᑦ ᐃᑲᔪᖅᑕᐅᖁᓪᓗᒋᑦ ᑲᑎᒪᔨᕋᓛᓄᑦ ᐃᓚᒋᔭᐅᔪᑦ 2023-2024-ᒧᑦ ᐅᑯᐊᖑᔪᑦ:  

• ᑭᐊᓐᑖᓪ ᒍᕇᓐᓕ−ᐊᕐᓇᕕᒐᖅ, ᕿᑎᕐᒥᐅᓂ. 
• ᓴᐅᓖᓐ ᓂᑯᓪ, ᑭᕙᓪᓕᕐᒥᐅᓂ. 

 
ᐊᒃᑐᖅᑕᐅᓯᒪᔪᓄᑦ ᐃᑲᔪᖅᑎᓄᑦ ᑲᑎᒪᔨᕋᓛᑦ ᑭᒡᒐᖅᑐᐃᔨᖓ ᕿᑭᖅᑖᓗᒃᒥ ᐃᓄᖃᓚᐅᙱᑦᑐᖅ.  

VAF−ᒧᑦ ᐱᓕᕆᐊᖑᔫᑉ ᐊᐅᓚᑕᐅᓂᖓ 

ᐱᕋᔭᒃᑕᕕᓂᐅᔪᑦ ᐃᑲᔪᖅᑕᐅᖁᓪᓗᒋᑦ ᑮᓇᐅᔭᖃᕐᕕᒃ (VAF) ᐊᐅᓚᑕᐅᓲᖅ ᐱᕋᔭᒃᑕᕕᓂᐅᔪᑦ 
ᐱᔨᑦᑎᕋᖅᑕᐅᓂᖏᓐᓄᑦ ᐊᐅᓚᑦᑎᔨᒧᑦ, ᐱᓕᕆᐊᒃᓴᖃᖅᖢᓂᓗ ᑎᑎᕋᕐᕕᓕᕆᓂᒃᑯᑦ ᐃᑲᔪᖅᑐᐃᓗᑎᑦ ᐅᑯᓇᓂ: 

• ᐱᕋᔭᒡᕕᐅᓯᒪᔪᑦ ᐃᑲᔪᖅᑕᐅᕙᖕᓂᖏᓐᓄᑦ ᑲᑎᒪᔨᕋᓛᑦ: ᐱᓕᒻᒪᒃᓴᐃᓗᑎᒃ ᐃᑲᔪᖅᑐᐃᔪᓂᑦ ᑲᑎᒪᔨᕋᓛᓂᑦ 

ᐱᓕᕆᐊᖃᕐᓗᑎᒃ ᐱᓕᕆᐊᖏᓐᓂᑦ ᑎᑭᓐᓇᓱᐊᖅᑕᖏᓐᓂᒡᓗ ᐅᒃᑯᐃᖓᔪᒦᖏᓐᓇᕐᓗᑎᒡᓗ ᑲᑎᒪᔨᕋᓛᑦ 

ᑐᓴᐅᒪᖃᑎᒌᖁᓪᓗᒋᑦ ᒫᓐᓇ ᐱᔾᔪᑕᐅᕙᒃᑐᓂᑦ ᐱᕋᔭᒃᑕᐅᓯᒪᔪᓂᑦ ᐊᕕᒃᑐᖅᓯᒪᔪᓂᑦ ᐅᖃᐅᓯᖃᕐᓗᑎᒡᓗ 

ᐅᐸᓗᖓᐃᔭᐅᑎᓂᑦ ᑕᒪᒃᑯᓂᖓ ᐊᑲᐅᙱᓕᐅᕈᑕᐅᔪᓂᑦ. 
• ᐱᕋᔭᒃᑕᐅᓯᒪᔪᑦ ᐃᑲᔪᖅᑕᐅᖁᓪᓗᒋᑦ ᑮᓇᐅᔭᖃᕐᕕᖕᒥᑦ ᐱᓇᔪᒃᑐᑦ: ᐃᑲᔪᖅᓱᖅᑕᐅᓪᓗᑎᒃ ᐱᓇᔪᒃᑐᑦ 

ᑐᒃᓯᕋᐅᑎᒧᑦ ᐊᒻᒪᓗ ᐅᓂᒃᑳᓕᐅᕐᓂᕐᒧᑦ ᐊᑐᖅᑕᐅᕙᓪᓕᐊᕙᒃᑐᓄᑦ, ᐃᓄᑐᐃᓐᓇᐃᓪᓗ 

ᐃᑲᔪᖅᑕᐅᕙᒃᖢᑎᒃ ᐊᒻᒪᓗ/ᐅᕝᕙᓘᓐᓃᑦ ᒐᕙᒪᐅᙱᑦᑐᑦ ᑎᒥᐅᔪᑦ ᐊᑑᑎᖃᑦᑎᐊᖅᑐᓂᒃ 

ᐱᓕᕆᐊᒃᓴᓕᐅᕐᓂᕐᒧᑦ ᑐᕌᖓᔪᓂᒃ ᒪᒥᓴᕐᓂᖏᓐᓄᑦ ᐊᒻᒪᓗ ᐱᔪᓐᓇᖅᓯᑎᑕᐅᓂᖏᓐᓄᑦ ᐱᕋᔭᒃᑕᐅᓂᑯᑦ.  
• ᐃᓄᖕᓂᒃ ᐅᔾᔨᕈᓱᒃᑎᑦᑎᓂᖅ: ᐱᒋᐊᖅᑎᑦᑎᓗᑎᒃ ᑭᒃᑯᑐᐃᓐᓇᑦ ᐅᔾᔨᕈᓱᓕᒃᑲᓐᓂᖁᓪᓗᒋᑦ ᐱᕋᔭᒃᑕᐅᕙᒃᑐᑦ 

ᐊᒃᑐᐃᓂᖏᓐᓂᒃ ᐊᒻᒪ ᐃᑲᔪᖅᑐᐃᔾᔪᑎᓂᒃ ᐊᑐᐃᓐᓇᐅᔪᓂᒃ ᓄᓇᕗᒻᒥ ᓄᓇᓕᖕᓂ. 

ᐱᓕᕆᐊᒃᓴᓪᓗᐊᑕᑦ ᐊᒻᒪ ᐊᓂᒍᖅᑎᑕᐅᔪᑦ  

ᒪᓕᒐᓕᕆᔨᒃᑯᑦ ᑮᓇᐅᔭᓂᒃ ᓴᓂᕐᕙᐃᑦᑎᐊᓚᐅᖅᐳᑦ ᐊᕐᓇᐃᑦ ᐊᒻᒪ ᐊᕐᓇᐃᑦ/ᐊᖑᑎᑦ ᐊᔾᔨᒌᒃᑎᑕᐅᓂᖏᓐᓄᑦ (WAGE) ᑲᓇᑕᒥ 

ᖃᐅᔨᒪᔭᐅᖁᓪᓗᒍ ᑲᔪᓯᑎᑕᐅᔪᓐᓇᕐᓂᖏᓐᓂᒃ ᐱᕋᔭᒡᕕᐅᓯᒪᔪᑦ ᐃᑲᔪᖅᑕᐅᔾᔪᑎᒃᓴᑦ ᑮᓇᐅᔭᑦ. 

ᐊᒃᓱᕈᕐᓇᖅᑐᑦ  

ᑐᒃᓯᕋᐅᓯᐅᖁᔨᓂᖅ ᐱᕋᔭᒡᕕᐅᓯᒪᔪᑦ ᐃᑲᔪᖅᑕᐅᔾᔪᑎᒃᓴᖏᓐᓄᑦ ᑮᓇᐅᔭᓂᒃ ᑲᔪᓯᑎᑕᐅᓚᐅᙱᒻᒪᑦ 2023-24−ᒥ 
ᐃᖅᑲᓇᐃᔭᖅᑎᖃᙱᓐᓂᖏᓐᓄᑦ ᐃᓄᖃᙱᑦᑐᑦ ᐱᕋᔭᒃᑕᐅᓯᒪᔪᑦ ᐱᔨᑦᑎᕋᐅᑎᖏᓐᓂᒃ, ᐃᑲᔫᑎᒃᓴᓂᒃ 
ᑲᒪᒋᔭᖃᓪᓗᐊᑕᕐᓗᑎᒃ ᐊᓯᖏᓐᓂᒃ ᐱᓕᕆᐊᖑᓪᓗᐊᑕᖅᑐᓂᒃ ᓲᕐᓗ ᐱᔨᑦᑎᕋᕐᓂᕐᒥᒃ ᐱᕋᔭᒃᑕᐅᓯᒪᔪᓄᑦ 
ᐊᓂᒍᐃᓯᒪᔪᓄᓪᓗ, ᐸᕐᓇᐃᓪᓗᑎᒃ ᐊᒻᒪ ᑲᒪᔨᐅᓪᓗᑎᒃ ᓄᓇᕗᒻᒥ ᐱᕋᔭᒃᑕᐅᓯᒪᔪᑦ ᐱᔨᑦᑎᕋᖅᑕᐅᓂᖏᓐᓄᑦ 
ᑲᑎᒪᕐᔪᐊᖅᑎᑦᑎᓂᕐᒥᒃ, ᐊᒻᒪ ᐃᓐᓄᒃᑕᐅᓇᓱᐃᓐᓇᕐᓗᑎᒃ ᐃᓐᓄᒃᑕᐅᔭᕆᐊᓖᑦ ᐱᕋᔭᒃᑕᐅᓯᒪᔪᑦ ᐃᑲᔪᖅᑎᖏᑕ 
ᑲᑎᒪᔨᕋᓛᖏᑕ ᐃᖅᑲᓇᐃᔮᒃᓴᖓᓂᒃ.  

ᐊᒻᒪ ᓱᓕ, ᓄᓇᓕᖕᓂ ᒪᓕᒐᓕᕆᔨᒃᑯᑦ ᑐᕌᒐᖃᓚᐅᖅᐳᑦ ᐱᕙᓪᓕᐊᑎᑕᐅᔪᓂᒃ ᐃᖏᕐᕋᐃᓐᓇᕈᓐᓇᖅᑐᓄᑦ ᐸᕐᓇᐅᑎᒥᒃ 

ᐱᕋᔭᒡᕕᐅᓯᒪᔪᑦ ᐃᑲᔪᖅᑕᐅᔾᔪᑎᒃᓴᖏᓐᓄᑦ ᑮᓇᐅᔭᓂᒃ. ᐱᕋᔭᒃᑕᕕᓂᐅᔪᑦ ᐃᑲᔪᖅᑕᐅᖁᓪᓗᒋᑦ ᑮᓇᐅᔭᖃᕐᕕᒃ 
$153,000−ᓂᒃ ᑮᓇᐅᔭᖃᓚᐅᖅᑐᑦ ᐊᕐᕌᒎᑉ ᐱᒋᐊᕐᓂᖓᓂᑦ ᑭᓯᐊᓂ ᐊᑐᒐᒃᓴᖃᕐᓇᓂ ᐊᒻᒪ ᓈᒻᒪᒃᑐᒥᑦ 
ᑮᓇᐅᔭᖅᑕᖃᒃᑲᓐᓂᕈᓐᓇᕋᓂ (ᐊᑭᓖᑎᑕᐅᒃᑲᓐᓂᖃᑦᑕᖅᑐᑦ ᐊᒥᓲᔪᓐᓃᖅᐹᓪᓕᖅᓯᒪᔪᑦ ᐊᒻᒪ 
ᖃᔅᓰᓐᓇᕈᖅᐹᓪᓕᖅᓯᒪᔪᒻᒪᕆᐅᓪᓗᑎᒃ ᑲᓇᑕᓕᒫᒥᑦ). ᒪᓕᒐᓕᕆᔨᒃᑯᑦ ᐱᓕᕆᖃᑎᖃᓚᐅᖅᐳᑦ ᐃᓄᓕᕆᔨᒃᑯᓐᓂᒃ 
ᐱᓇᓱᒃᖢᑎᒃ ᑮᓇᐅᔭᓂᒃ ᐱᕋᔭᒡᕕᐅᓯᒪᔪᑦ ᐃᑲᔪᖅᑕᐅᔾᔪᑎᒃᓴᖏᓐᓄᑦ ᐊᕐᓇᐃᑦ ᐊᒻᒪ ᐊᕐᓇᐃᑦ/ᐊᖑᑎᑦ 
ᐊᔾᔨᒌᒃᑎᑕᐅᓂᖏᓐᓄᑦ ᑲᓇᑕᒥ ᑮᓇᐅᔭᓕᐊᓄᑦ ᐃᑲᔪᖅᓱᐃᔾᔪᑎᒃᓴᑦ ᐊᕐᓇᐃᑦ/ᐊᖑᑎᑦ ᐊᔾᔨᒌᒃᑎᑕᐅᓗᑎᒃ, 
ᐃᓚᓕᐅᔾᔭᐅᓪᓗᑎᒃ ᐊᕐᓇᐃᑦ/ᐊᖑᑎᑦ ᒪᓕᒃᖢᒋᑦ ᐋᓐᓂᖅᓯᖅᑕᐅᕙᒃᑐᑦ. ᐊᕐᕌᒍᓄᑦ−ᑎᓴᒪᓄᑦ ᑮᓇᐅᔭᖃᖅᑎᑦᑎᓂᕐᒧᑦ 
ᐊᖏᕈᑎ ᐊᑎᓕᐅᖅᑕᐅᓚᐅᖅᑐᖅ ᐅᑭᐊᒃᓵᕐᒥ 2023−ᒥ ᑭᖑᓂᐊᒍᓪᓗ ᑎᑎᕋᖅᓯᒪᔪᑎᒍᑦ ᑐᑭᓯᐅᒪᖃᑦᑕᐅᑎᓂᕐᒥᒃ 
ᐃᓄᓕᕆᔨᒃᑯᓐᓄᑦ ᒪᓕᒐᓕᕆᔨᒃᑯᓐᓂᓪᓗ. ᐊᑖᓂ ᐊᕐᓇᐃᑦ ᐊᒻᒪ ᐊᕐᓇᐃᑦ/ᐊᖑᑎᑦ ᐊᔾᔨᒌᒃᑎᑕᐅᓂᖏᓐᓄᑦ ᑲᓇᑕᒥ 
ᑮᓇᐅᔭᖏᑎᒍᑦ, $150,000 ᐊᕐᕌᒍᑕᒫᑦ ᓴᓂᕐᕙᒃᑕᐅᕙᒃᐳᑦ ᐃᑲᔪᖅᑐᐃᓂᐊᕐᓗᑎᒃ ᐱᓕᕆᐊᒃᓴᓄᑦ ᐃᓚᒋᐊᕈᑎᒃᓴᓄᑦ 
ᑮᓇᐅᔭᓂᑦ ᐱᓯᒪᔭᐅᔪᑦ ᐱᕋᔭᒡᕕᐅᓯᒪᔪᑦ ᐃᑲᔪᖅᑕᐅᔾᔪᑎᒃᓴᖏᓐᓄᑦ ᑮᓇᐅᔭᖏᓐᓂᑦ ᐱᒋᐊᕐᓗᓂ 2023-24−ᒥᑦ. 

 

ᐱᕋᔭᒃᑕᐅᔪᑦ ᐃᑲᔪᖅᑕᐅᖁᓪᓗᒋᑦ ᑮᓇᐅᔭᖃᕐᕕᒃ ᑮᓇᐅᔭᓕᕆᔾᔪᑎᑦ ᐅᓂᒃᑳᑦ  

ᑕᑯᓗᒍ ᐃᓚᓕᐅᔾᔭᐅᓯᒪᔪᖅ A: ᐱᕋᔭᒃᑕᐅᔪᑦ ᐃᑲᔪᖅᑕᐅᓂᖏᓐᓄᑦ ᑮᓇᐅᔭᑦ 2023-2024-ᒧᑦ ᑮᓇᐅᔭᓄᑦ 
ᐅᓂᒃᑳᓕᐊᖅ. 

 

ᐃᓚᖓ 2: ᓄᓇᕗᒻᒥ ᐱᕋᔭᒃᑕᐅᔪᓄᑦ ᐱᓕᒻᒪᒃᓴᖅᑎᑦᑎᓂᕐᒧᑦ ᐱᓕᕆᐊᖅ  

ᓄᓇᕗᒻᒥ ᐱᕋᔭᒃᑕᐅᔪᓄᑦ ᐱᓕᒻᒪᒃᓴᖅᑎᑦᑎᓂᕐᒧᑦ ᐱᓕᕆᐊᖅ ᓴᖅᑭᑕᐅᓚᐅᖅᑐᖅ ᐊᒥᓲᓂᖅᓴᐅᓕᕐᓂᐊᕐᒪᑕ 
ᑕᕝᕗᖓᑦᑎᐊᖅ ᐃᑲᔪᖅᑕᐅᓂᖏᑦ ᐱᔨᑦᑎᖅᑕᐅᓂᖏᓪᓗ ᐱᕋᔭᒃᑕᐅᓂᑯᑦ ᐊᒻᒪᓗ ᖃᐅᔨᒪᓂᖅᓴᐅᓕᕐᓂᐊᕐᒪᑕ ᐊᒻᒪᓗ 
ᐱᓕᒻᒪᒃᓴᕈᓐᓇᕐᓂᖅᓴᐅᓂᐊᕐᒪᑕ ᐱᔨᑦᑐᖅᑎᐅᕙᒃᑐᓂᒃ ᐋᖅᑭᒃᓯᒪᔪᒃᑯᑦ ᐱᓕᕆᖃᑎᒋᔭᐅᓂᖏᑎᒍᑦ ᐊᓯᖏᑦ ᒐᕙᒪᐅᔪᑦ 
ᒐᕙᒪᐅᙱᑦᑐᓪᓗ ᑎᒥᖁᑎᒋᔭᐅᔪᑦ. ᐱᔾᔪᑎᖃᖅᐳᑦ ᐱᕚᓪᓕᖅᑎᑕᐅᖁᓪᓗᒋᑦ ᖃᐅᔨᒪᓂᕆᔭᐅᔪᑦ ᐊᒻᒪ ᐱᐅᓂᕆᔭᐅᔪᑦ 
ᐃᑲᔪᖅᓱᐃᔾᔪᑎᓂᒃ ᐱᔨᑦᑎᕋᐅᑎᓂᒡᓗ ᐃᓕᖅᑯᓯᕆᔭᐅᔪᒃᑯᑦ ᐅᔾᔨᕐᓇᕐᓂᓕᖕᓂᒃ ᐊᑦᑕᕐᓇᙱᑦᑐᓂᒡᓗ ᐱᕋᔭᒃᑕᐅᓯᒪᔪᓄᑦ 
ᓄᓇᕗᒻᒥ ᐊᒻᒪᓗ ᒥᒃᖠᒋᐊᖅᑎᑕᐅᓗᑎᒡᓗ ᐱᕋᔭᒃᑕᐅᓂᒃᑯᑦ ᐋᓐᓂᕈᑕᐅᓯᒪᔪᑦ. 

ᐱᕋᔭᒃᑕᐅᔪᕕᓂᕐᓄᑦ ᑲᒪᔨᐅᔪᑦ ᐃᖃᓗᖕᓂ, ᐃᖃᓗᒃᑑᑦᑎᐊᒥ ᒥᑦᑎᒪᑕᓕᖕᒥᓗ ᐊᐅᓚᑦᑎᕙᒃᑐᑦ ᓄᓇᕗᒻᒥ 
ᐱᕋᔭᒃᑕᐅᔪᓄᑦ ᐱᓕᒻᒪᒃᓴᖅᑎᑦᑎᓂᕐᒧᑦ ᐱᓕᕆᐊᕐᒥᒃ. ᐱᓕᕆᐊᑉ ᐱᔾᔪᑎᓪᓗᐊᑕᖓ 
ᐱᐅᓯᕚᓪᓕᖅᑎᑦᑎᓂᐅᒐᓗᐊᖅᑎᓪᓗᒍ ᐱᕋᔭᒃᑕᐅᔪᕕᓂᕐᓄᑦ ᐱᔨᑦᑎᖅᑕᐅᔪᓄᑦ, ᐱᕋᔭᒃᑕᐅᔪᕕᓂᕐᓄᑦ ᑲᒪᔩᑦ 
ᑕᕝᕗᖓᓪᓗᐊᖅ ᐃᑲᔪᖅᓱᖃᑦᑕᕐᒥᔪᑦ ᐱᕋᔭᒃᑕᐅᓂᑰᔪᓂᒡᓗ.  

2023-2024-ᒥ, ᒪᓕᒐᓕᕆᔨᒃᑯᑦ ᑮᓇᐅᔭᖅᑖᖅᑎᑦᑎᓚᐅᖅᑐᑦ ᐱᕋᔭᒃᑕᐅᔪᕕᓂᕐᓄᑦ ᑲᒪᔨᐅᔪᒧᑦ ᐃᖅᑲᓇᐃᔮᓄᑦ 
ᐊᕐᕕᐊᓂ ᐸᖕᓂᖅᑑᕐᒥᓗ, ᐊᐅᓚᑕᐅᓪᓗᓂ ᐃᑲᔫᑎᓄᑦ ᐊᖏᖃᑎᒌᒍᑎᒧᑦ ᑖᒃᑯᖕᓄᖓᑦ ᕼ-ᐋᒪᓚᖏᓐᓂᒃ ᐸᖕᓂᖅᑑᑉ 
ᐊᒻᒪ ᐊᕐᕕᐊᑦ ᐊᒻᒪᓗ ᒪᓕᒐᓕᕆᔨᒃᑯᓐᓂᑦ.  

ᐱᓕᕆᐊᒃᓴᓪᓗᐊᑕᑦ ᐊᒻᒪ ᐊᓂᒍᖅᑎᑕᐅᔪᑦ 

ᐊᒃᑐᖅᑕᐅᓯᒪᔪᓄᑦ ᑲᒪᔨᓄᑦ ᐃᖅᑲᓇᐃᔮᑦ ᐊᕐᕕᐊᓂᑦ ᐸᖕᓂᖅᑑᒥᓗ 

ᐃᓚᓕᐅᔾᔭᐅᓂᖓ ᐱᕋᔭᒃᑕᐅᔪᕕᓂᕐᓄᑦ ᑲᒪᔨᐅᑉ ᐃᖅᑲᓇᐃᔮᖓ ᐊᕐᕕᐊᓂ ᐸᖕᓂᖅᑑᕐᒥᓗ ᐱᕕᒃᓴᖃᕐᓂᖅᓴᐅᑎᑦᑎᔪᑦ 
ᑕᕝᕕᖓᑦᑎᐊᖅ ᐱᔨᑦᑎᖅᑕᐅᓂᕐᒥᒃ ᐱᕋᔭᒃᑐᐅᓂᑰᔪᓄᑦ ᐊᒻᒪᓗ ᐊᓂᒍᐃᓯᒪᓂᑰᔪᓄᑦ ᓄᓇᓕᖕᓂ. ᐃᑲᔫᓯᐊᖅᑎᑦᑎᓂᕐᒧᑦ 
ᐊᖏᕈᑎ ᑲᑐᔾᔨᖃᑎᒌᖕᓂᕐᓗ ᒪᓕᒐᓕᕆᔨᒃᑯᓐᓂᑦ ᕼ-ᐋᒻᒪᓚᒃᑯᓐᓂᓪᓗ ᑎᓕᐅᕆᓚᐅᕐᒥᔪᑦ ᑲᔪᓰᓐᓇᕈᓐᓇᖅᑐᒥᑦ 
ᐊᖏᒡᓕᒋᐊᖁᔨᓪᓗᑎᒃ ᓄᓇᓕᖕᓂᑦ ᐱᕋᔭᒃᑕᐅᕙᒃᑐᓄᑦ ᐱᔨᑦᑎᕋᐅᑎᓂᒃ ᐊᕐᕕᐊᕐᒥᐅᓄᑦ ᐸᖕᓂᖅᑑᕐᒥᐅᓄᓪᓗ.  

ᐱᓕᒻᒪᒃᓴᖅᑎᑕᐅᓂᖏᑦ ᓄᓇᕗᒻᒥ ᐱᕋᔭᒃᑕᐅᔪᓄᑦ ᐱᔨᑦᑎᕋᐅᑎᑦ ᐃᖅᑲᓇᐃᔭᖅᑏᑦ  

ᐅᐸᒍᑎᓯᒪᓗᓂ ᐱᓕᒻᒪᒃᓴᓂᖅ  

• ᐊᒃᑐᖅᑕᐅᓯᒪᔪᓄᑦ ᑲᒪᑦᑎᐊᕐᓂᕐᒧᑦ ᐊᐅᓚᑦᑎᔩᑦ ᐊᕐᕕᐊᓂ, ᒥᑦᑎᒪᑕᓕᖕᒥ, ᐸᖕᓂᖅᑑᒥᓗ 

ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑎᑕᐅᓚᐅᖅᑐᑦ, ᐃᑲᔪᖅᑕᐅᔭᕆᐊᓕᖕᓄᑦ-ᐃᑲᔪᖅᑐᐃᓂᕐᒧᑦ 

ᐃᓕᓐᓂᐊᖅᑎᑕᐅᓪᓗᑎᑦ, ᐊᒻᒪᓗ ᐃᓕᓐᓂᐊᖅᑎᑕᐅᓪᓗᑎᑦ ᐊᖓᔪᖅᑲᐅᑎᐅᓂᖅᓴᓂᑦ ᐱᕋᔭᒃᑕᐅᕙᒃᑐᑦ 

ᐱᔨᑦᑎᕋᖅᑕᐅᓂᖏᓐᓄᑦ ᐃᖅᑲᓇᐃᔭᖅᑎᓂᑦ ᐳᓚᕋᖅᑎᓪᓗᒋᑦ ᑖᒃᑯᓄᖓ ᓄᓇᓕᖕᓄᑦ ᐃᖅᑲᖅᑐᐃᑎᓪᓗᒋᑦ.  
• ᑲᓇᑕᒥ ᓄᑕᖅᑲᓄᑦ ᒪᒃᑯᒃᑐᓄᓪᓗ ᖁᐊᖅᓵᖅᓯᒪᔪᓄᑦ ᑲᑎᒪᕐᔪᐊᕐᓂᖅ ᒪᓐᑐᕆᐊᒥ (Montreal) (ᐅᓪᓗᑦ 

ᐱᖓᓱᑦ). 
o ᑲᑎᒪᕐᔪᐊᖅᑎᓪᓗᒋᑦ, ᓄᓇᕗᒻᒥ ᐱᕋᔭᒃᑕᐅᓯᒪᔪᓄᑦ ᐱᔨᑦᑎᕋᖅᑎᑦ ᖃᐅᔨᓚᐅᖅᐳᑦ ᕿᒥᕐᕈᓪᓗᑎᒡᓗ 

ᐊᔾᔨᒌᙱᑦᑐᓂᒃ ᐱᔾᔪᑕᐅᔪᓂᒃ ᐃᓚᒋᔭᐅᓪᓗᑎᒃ ᐱᐅᓯᕆᔭᐅᕙᓚᐅᖅᑐᑦ ᖁᐋᖅᓵᖅᓯᒪᔪᑦ ᐊᒻᒪ 

ᐊᒃᓱᕈᕐᓇᖅᑐᒃᑰᖅᑐᑦ ᓄᑕᖅᑲᓄᑦ ᐊᒻᒪ ᓄᓇᖃᖅᑳᖅᓯᒪᔪᓄᑦ ᑲᓇᑕᒥ, ᐱᒻᒪᕆᐅᓂᖓᓂᒃ ᐃᓕᖅᑯᓯᒃᑯᑦ 

ᐊᑦᑕᕐᓇᖅᑕᐃᓕᒪᓂᖅ ᓴᖅᑭᓪᓗᒋᑦ ᖁᐋᖅᓵᖅᓯᒪᔪᑦ ᐊᒻᒪᓗ ᖁᐋᖅᓵᖅᓯᒪᔪᑦ ᐊᕙᑎᖏᓐᓂᒃ, ᑕᖃᓯᒪᔪᑦ 

ᐊᒻᒪ ᑲᑐᔾᔨᖃᑎᒌᑦ ᐊᒃᓱᕈᕐᓇᖅᑐᖅᓯᐅᕈᑎᒋᔭᖏᑦ.  
• ᑭᐅᓂᖅ ᖁᐊᖅᓵᖅᓯᒪᓂᕐᒧᑦ ᕿᒃᓵᖕᓂᕐᒧᓪᓗ ᓄᓇᖃᖅᑳᖅᓯᒪᔪᑦ ᓄᓇᓕᖏᓐᓂᑦ ᑲᑐᔾᔨᖃᑎᒌᖏᓐᓂᓪᓗ 

ᐃᑦᒪᓐᑕᓐᒥ (Edmonton) (ᐅᓪᓗᐃᑦ ᑕᓪᓕᒪᑦ). ᑖᓐᓇ ᓇᓗᓇᐃᒃᑯᑕᖃᕐᓂᕐᒧᑦ ᐱᓕᕆᐊᖅ 

ᐊᐅᓚᑕᐅᓚᐅᖅᑐᖅ ᑐᐊᕕᕐᓇᖅᑐᓄᑦ ᖁᐊᖅᓵᖓᓇᖅᑐᒃᑰᖅᓯᒪᔪᓕᕆᓂᕐᒧᓪᓗ ᐱᓕᕆᕝᕕᐅᑉ ᑎᒥᖁᑖᓄᑦ. 

ᐱᓕᕆᐊᖑᓂᐊᖅᑐᑦ ᐅᑯᓂᖓ ᐃᓚᖃᕋᔭᖅᐳᑦ:  
o “ᐃᑲᔪᕐᓂᕐᒥᒃ ᐊᑐᖅᑕᐅᕙᒃᑐᑦ ᒪᒥᓴᕐᓂᕐᒧᑦ ᐊᒻᒪᓗ ᖁᓚᓕᔪᐃᓂᕐᒧᑦ”; 
o “ᕿᒃᓵᒃᖢᓂ ᐱᓱᖕᓂᖅ – ᐊᓯᖏᓐᓂᒃ ᐃᑲᔪᕐᓂᖅ ᐃᓚᙵᐃᕐᓂᕐᒧᑦ”; 
o “ᐱᓂᕐᓗᒃᑕᐅᕙᒃᑐᓕᕆᔨᑦ ᐊᒃᓱᕈᕐᔪᐊᖃᑕᐅᓂᕆᔭᑕᖏᑦ – ᐊᑐᖅᑕᐅᕙᒃᑐᑦ ᖁᓚᓕᔪᐃᓂᕐᒧᑦ, 

ᑐᐊᕕᕐᓇᖅᑐᓂᒃ ᑭᐅᓂᕐᒧᑦ ᐸᕐᓇᐃᓂᖅ”; ᐊᒻᒪᓗ 
o “ᐱᒻᒪᕆᐅᔪᒥᒃ ᖃᓄᐃᑦᑐᖃᖅᑐᒧᑦ ᑲᑎᙵᐅᖅᑐᓄᑦ ᐅᓂᒃᑳᕐᓂᖅ”.  

ᐃᑭᐊᖅᑭᕕᒃᑯᑦ ᐱᓕᒻᒪᒃᓴᕐᓂᖅ 

ᐱᕋᔭᒃᑕᐅᔪᓄᑦ ᐱᔨᑦᑎᕋᐅᑎᑦ ᐃᖅᑲᓇᐃᔭᖅᑏᑦ ᐃᓚᐅᓚᖅᐳᖅ ᐃᑭᐊᖅᑭᕕᒃᑯᑦ ᐱᓕᒻᒪᒃᓴᕐᓂᐅᔪᓂ, ᐃᓚᒋᔭᐅᓪᓗᑎᒃ 
ᒪᑯᐊ: 

• ᒪᒥᓴᕐᓂᕐᒧᑦ ᐃᑲᔪᖅᑎᓄᑦ ᐱᓕᒻᒪᒃᓴᐃᔨᑦ ᐱᓕᒻᒪᒃᓴᕐᓂᖏᑦ;  

• ᐱᔨᑦᑎᕐᓂᖅ ᐃᑲᔪᖅᓱᐃᓂᕐᓗ LGBTQIA+ ᐱᕋᔭᒃᑕᐅᓯᒪᔪᓂᒃ ᐊᓂᒍᐃᓯᒪᔪᓂᒡᓗ;  
• ᐱᔨᑦᑎᕐᓂᖅ ᐃᑲᔪᖅᓱᐃᓂᕐᓗ ᐱᓂᕐᓗᒃᑕᐅᓯᒪᔪᓂᒃ ᕿᐸᒍᓱᖕᓂᒃᑯᑦ ᐱᕋᔭᖕᓂᕐᒥᒃ; ᐊᒻᒪᓗ 
• ᐊᓯᔾᔨᕐᓗᒋᑦ ᑎᑎᕋᖅᓯᒪᔪᑦ ᐊᐃᑉᐸᕇᑦ ᓂᖓᖅᑕᐅᕙᒃᑐᑦ ᒥᒃᓵᓄᑦ. 

ᐱᓕᒻᒪᒃᓴᕐᓂᖅ ᐱᔾᔪᑎᒃᓴᓪᓗ ᒪᓕᒐᓕᕆᓂᕐᒧᑦ ᐃᓚᒋᔭᐅᔪᓄᑦ, ᓇᖕᒥᓂᖃᖃᑕᐅᔪᓄᑦ, ᐊᒻᒪᓗ ᑭᒃᑯᑐᐃᓐᓇᕐᓄᑦ  

• 2023-2024−ᒥ, ᓄᓇᕗᒻᒥ ᐱᕋᔭᒃᑕᐅᓯᒪᔪᓄᑦ ᐱᔨᑦᑎᕋᖅᑎᑦ ᐱᓕᕆᓚᐅᖅᐳᑦ ᖁᓕᓂᒃ (10) ᓄᓇᓕᖕᓄᑦ 

ᐳᓛᕆᐊᖅᖢᑎᒃ 9-ᖑᔪᓄᑦ (9) ᓄᓇᓕᖕᓄᑦ (ᒥᑦᑎᒪᑕᓕᖕᒧᑦ ᐳᓛᕆᐊᖅᑐᑦ ᒪᕐᕈᐃᖅᓱᖅᖢᑎᒃ) 

ᑐᓴᖅᑎᑦᑎᑲᑕᓚᐅᖅᖢᑎᒡᓗ, ᐃᓕᓐᓂᐊᖅᑎᑦᑎᓪᓗᑎᒃ ᐊᒻᒪ ᐃᓕᓐᓂᐊᖅᓯᓐᓈᑦ ᑲᑎᒪᓯᓐᓈᖅᑎᑦᑎᓪᓗᑎᒃ 

ᐊᑐᓂ ᓄᓇᓖᑦ ᐱᔭᕆᐊᖃᖅᑕᖏᑦ ᒪᓕᒃᖢᒋᑦ. ᑐᑭᓯᒋᐊᕐᓂᕐᒧᑦ ᑲᑎᒪᓂᐅᔪᑦ ᐊᒻᒪᓗ ᐱᓕᒻᒪᒃᓴᕐᓂᐅᔪᑦ 

ᑐᕌᖓᓚᐅᖅᑐᑦ ᐱᔨᑦᑎᕋᖅᑎᐅᔪᓄᑦ ᓲᕐᓗ ᐸᓖᓯᒃᑯᓐᓄᑦ, ᓄᓇᓕᖕᓂ ᐃᓄᓕᕆᔨᓄᑦ, ᐃᓱᒪᓕᕆᓂᕐᒧᑦ 

ᖃᐅᔨᒪᔨᑕᕐᓄᑦ, ᐊᓯᖏᓐᓄᓪᓗ. ᑲᑎᒪᓂᖅ ᐱᔾᔪᑎᖃᓚᐅᖅᑐᖅ ᖁᕝᕙᓯᒋᐊᖅᑎᑕᐅᓇᓱᖕᓂᖏᓐᓄᑦ 

ᐃᓕᖅᑯᓯᓕᕆᓂᕐᒥᒃ ᖃᐅᔨᒪᓂᕐᒥᒃ, ᐃᓕᖅᑯᓯᓕᕆᕐᒥᒃ ᐊᑦᑕᕐᓇᖅᑐᖃᐃᓕᒪᓂᕐᒥᒃ, ᐊᒻᒪᓗ ᖁᐊᖅᓵᖅᓯᒪᓂᕐᒥᒃ 

ᖃᐅᔨᒪᓂᒃᑯᑦ ᐊᑐᖃᑦᑕᕐᓂᖅ ᐱᓕᕆᖃᑎᒋᔭᐅᔭᕌᖓᑕ ᐱᕋᔭᒃᑕᐅᓂᑯᑦ ᐊᔾᔨᒌᙱᑦᑑᑎᓂ ᐱᕙᖕᓂᖏᓐᓂ. 

ᑐᑭᓯᐅᒪᔾᔪᑎᓕᕆᓂᖅ ᐊᒻᒪᓗ ᐃᓕᓐᓂᐊᖅᓯᓐᓈᑦ ᑲᑎᒪᓂᖅ ᐃᓚᖃᓚᐅᖅᑐᖅ:  

• ᐱᕋᔭᒃᑕᐅᓂᑯᓄᑦ ᐊᒻᒪᓗ ᐊᓂᒍᐃᓯᒪᔪᓄᑦ ᐱᓇᓱᐊᕈᓯᖓ 2023: ᓄᓇᕗᒻᒥ ᐱᕋᔭᒃᑕᐅᓯᒪᔪᓄᑦ 

ᐱᔨᑦᑎᕋᖅᑎᑦ ᐱᓕᕆᖃᑎᖃᓚᐅᖅᐳᑦ Winnipeg Neurosurgeon ᐊᒻᒪ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑐᑭᒧᐊᒃᑎᑦᑎᔨᒥᒃ Pan Am Concussion ᐱᓕᕆᐊᒧᑦ, ᓘᒃᑖᖅ ᒪᐃᒃ 

ᐃᐊᓕᔅ, ᐅᔾᔨᕈᓱᓕᒃᑲᓐᓂᖁᓪᓗᒋᑦ ᐱᔾᔪᑎᒋᓪᓗᒍ ᖃᕋᓴᐅᑉ ᐋᓐᓂᖅᓯᒪᓂᖓ ᐅᓄᖅᑐᑦ ᐱᓂᕐᓗᒃᑕᐅᓯᒪᔪᑦ 

ᐊᓂᒍᐃᓯᒪᔪᓪᓗ ᐊᐃᑉᐸᕐᒥ ᐋᓐᓂᖅᓯᕆᖃᑦᑕᐅᑎᕙᒃᑐᓂ. ᓘᒃᑖᖅ ᒪᐃᒃ ᐃᐊᓕᔅ ᐃᖃᓗᖕᓄᙵᐅᓚᐅᖅᐳᖅ 

ᐊᕐᕕᐊᓄᓪᓗ ᐱᕋᔭᒃᑕᐅᔪᓄᑦ ᐱᔨᑦᑎᕋᖅᑎᓂᒃ ᑲᑎᒪᑎᑦᑎᔭᖅᑐᖅᖢᓂ ᐊᒻᒪ ᑐᓴᖅᑎᑦᑎᔭᖅᑐᖅᖢᓂ 

ᐅᐸᒃᑕᐅᖅᑳᖅᐸᒃᑐᓂᒃ ᓲᕐᓗ ᐸᓖᓯᓂᒃ, ᐃᓗᐊᖅᓴᐃᔨᓂᒃ, ᐃᓱᒪᓕᕆᔨᓂᒃ ᖃᐅᔨᒃᑲᐃᔨᓂᒃ, ᓄᓇᓕᖕᓂ 

ᐃᓄᓕᕆᔨᓂᒃ, ᐱᕋᔭᒃᑐᓄᑦ ᒪᓕᒐᓕᕆᓂᕐᒧᑦ ᐱᓕᕆᔨᓂᒃ, ᓄᓇᓕᖕᓂ ᐃᓅᓯᓕᕆᔨᓂᒃ ᐊᒻᒪ 

ᑮᓇᐅᔭᓕᐅᕋᓱᒃᑎᐅᙱᑦᑐᓂᒃ ᐱᓕᕆᖃᑕᐅᔪᓂᒃ. ᓘᒃᑖᖅ ᒪᐃᒃ ᐃᐊᓕᔅ ᐅᓂᒃᑳᖅᑎᑦᑎᓚᐅᕆᕗᖅ MS 

Teams−ᑯᑦ ᐱᔨᑦᑎᕋᖅᑎᒋᔭᐅᓪᓗᑎᒃ ᐃᖃᓗᒃᑑᑦᑎᐊᒥ ᐊᒻᒪ ᑭᙵᕐᓂ.  
• ᖁᓄᔪᕐᓂᐊᕐᓂᕐᒧᑦ ᐋᓐᓂᐊᓯᐅᖅᑎᒧᑦ ᖃᐅᔨᓴᖅᑎ (SANE) ᐱᓕᒻᒪᒃᓴᕐᓂᖅ: ᑮᓇᐅᔭᖃᖅᑎᑕᐅᓪᓗᑎᒃ 

ᐊᕐᓇᐃᑦ ᐊᒻᒪ ᐊᕐᓇᐃᑦ/ᐊᖑᑎᑦ ᐊᔾᔨᒌᒃᑎᑕᐅᓂᖏᓐᓄᑦ (WAGE) ᑲᓇᑕᒥ, ᓄᓇᕗᒻᒥ ᐱᕋᔭᒃᑕᐅᓯᒪᔪᓄᑦ 

ᐱᔨᑦᑎᕋᖅᑏᑦ ᐱᓕᕆᖃᑎᖃᓚᐅᖅᐳᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᒪᓂᒪᑎᑦᑎᔪᒪᓪᓗᑎᒃ 

ᓄᓕᐊᕐᓗᖕᓂᒃᑯᑦ ᐱᓂᕐᓗᒃᓯᓂᕐᒧᑦ ᐃᓗᐊᖅᓴᐃᔨᓂᒃ ᖃᐅᔨᓴᖅᑎᒥᒃ ᐊᔪᕈᓐᓃᖅᓴᖅᑎᑦᑎᓂᕐᒥᒃ 

ᐃᓗᐊᖅᓴᐃᔨᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᓪᓗ ᑲᒪᒋᔭᖃᖅᐸᖕᓂᕐᒧᑦ ᐱᓕᕆᔨᓄᑦ ᑕᒫᓂᓕᒫᖅ 

ᐅᑭᐅᖅᑕᖅᑐᒥ ᐊᕕᒃᓯᒪᓂᕆᔭᐅᔪᒥ. ᐱᓂᕐᓗᒡᕕᐅᓯᒪᔪᑦ ᐱᔨᑦᑎᕋᕐᕕᐅᕙᖕᓂᖏᓐᓄᑦ 

ᐱᓕᕆᖃᑎᖃᑦᑎᐊᓚᐅᖅᐳᑦ ᕿᑭᖅᑕᓂ ᑭᒃᑯᑐᐃᓐᓇᓄᑦ ᐋᓐᓂᐊᕕᓕᐊᕐᕕᖕᒥ ᐱᓕᕆᖃᑎᒌᒃᐸᒃᑐᓂᒃ 

ᐱᑎᑦᑎᔪᒪᓪᓗᑎᒃ ᑮᓇᐅᔭᖁᑎᒋᔭᐅᓂᐊᖅᑐᓂᒃ 13−ᓄᑦ ᐃᓗᐊᖅᓴᐃᔨᓄᑦ ᑲᔪᓯᓂᖃᑦᑎᐊᖅᖢᑎᒃ 

ᐱᔭᕇᖅᓯᓚᐅᖅᑐᓄᑦ SANE−ᒧᑦ ᓇᓗᓇᐃᒃᑯᑕᖅᑖᕐᓂᕐᒥᒃ ᐃᓗᐊᖅᓴᐃᓕᓂᕐᒧᓪᓗ.    
• ᐱᕋᔭᒃᑕᐅᓯᒪᔪᓄᑦ ᐱᔨᑦᑎᕋᖅᑏᑦ ᑲᑎᒪᓂᖓ: ᓄᓇᕗᒻᒥ ᐱᕋᔭᒃᑕᐅᓯᒪᔪᓄᑦ ᐱᔨᑦᑎᕋᖅᑎᑦ 

ᑲᑎᒪᑎᑦᑎᓚᐅᖅᐳᑦ ᓄᓇᕗᓕᒫᒥ ᐅᐸᒃᑕᐅᖅᑳᖅᐸᒃᑐᑦ ᐱᔨᑦᑎᕋᖅᑎᑦ ᐱᓕᒻᒪᒃᓴᖃᑕᐅᓪᓗᑎᒃ ᐊᒻᒪ 

ᐃᓕᓐᓂᐊᖅᓯᓐᓈᑦ ᑲᑎᒪᓯᓐᓈᖅᑎᑦᑎᓪᓗᑎᒃ ᑐᑭᓯᒃᑲᓐᓂᕈᒪᓪᓗᑎᒃ ᐱᕋᔭᒃᑕᐅᓯᒪᔪᑦ ᐱᔭᕆᐊᓕᖏᓐᓂᒃ 

ᐊᓂᒍᐃᓯᒪᔪᓪᓗ ᐱᔭᕆᐊᓕᖏᓐᓂᒃ.  ᓄᓇᕗᒻᒥ ᐱᕋᔭᒃᑕᐅᓯᒪᔪᓄᑦ ᐱᔨᑦᑎᕋᖅᑏᑦ ᐱᓕᕆᖃᑎᖃᓚᐅᖅᐳᑦ 

ᐸᓖᓯᒃᑯᓐᓂ (ᐊᔾᔨᐅᙱᑦᑐᒃᑯᑦ ᖃᐅᔨᓴᖅᑎᓂᒃ), ᑭᒃᑯᑐᐃᓐᓇᕐᓄᑦ ᐃᖅᑲᖅᑐᖅᑕᐅᑎᑦᑎᔩᑦ ᑲᓇᑕᒥ, 

ᓄᓇᕐᔪᐊᕐᒥ ᑲᑐᔾᔨᖃᑎᒌᑦ ᐱᕋᔭᒃᓯᒪᔪᓄᑦ ᐃᓗᐊᖅᓴᐃᔨᓄᑦ ᐊᒻᒪ ᖃᕋᓴᒃᑯᑦ ᐋᓐᓂᖅᓯᒪᔪᓂᒃ ᖃᕋᓴᒃᑯᑦ 

ᐋᓐᓂᖅᑕᐅᓲᓂᒃ ᐊᐃᑉᐸᕐᒥᓂ ᐋᓐᓂᖅᓯᕆᖃᑦᑕᖅᑐᓄᑦ, ᐊᔾᔨᒌᙱᑦᑐᓂᒃ ᐅᓂᒃᑳᕆᐊᖅᑐᖅᖢᑎᒃ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᙶᖅᑐᓂᒃ ᐊᒻᒪ ᐃᓱᒪᓕᕆᔨᒃᑯᓐᓂ, ᐃᓄᓕᕆᔨᒃᑯᓐᓂ, 

ᐃᓕᓐᓂᐊᖅᑐᓕᕆᔨᒃᑯᓐᓂ, ᐊᕐᓇᓄᑦ ᕿᒫᕝᕕᖕᓂ ᐊᓯᖏᓐᓂᒡᓗ ᑮᓇᐅᔾᔭᒃᓴᕋᓱᐊᖅᑎᐅᙱᑦᑐᓂᒃ 

ᑲᑐᔾᔨᖃᑎᒌᒡᕕᖕᓂ.  
• ᐅᓪᓗᕈᒻᒥᑕᕐᓂᖅ ᐊᖅᒪᓗ ᐃᓕᓐᓂᐊᕐᓂᕐᒧᑦ ᖃᐅᔨᒃᑲᐃᔪᑎᓂᒃ ᑲᑎᒪᓃᑦ: ᓄᓇᕗᒻᒥ ᐱᕋᔭᒃᑕᐅᓯᒪᔪᓄᑦ 

ᐱᔨᑦᑎᕋᖅᑎᑦ ᑐᓴᖅᑎᑦᑎᑲᑕᓚᐅᖅᐳᑦ ᕿᑭᖅᑕᓂ ᐋᓐᓂᐊᕕᖕᒥ, ᓇᖕᒥᓂᖅ ᑲᒪᒋᑦᑎᐊᕆᐊᖃᖅᖢᑎᒃ ᐊᒻᒪ 

ᖃᓄᐃᙱᑦᑎᐊᕐᓂᕐᒥᒃ ᐅᖃᐅᓯᖃᖅᖢᑎᒃ ᐱᔨᑦᑎᕋᖅᑎᓪᓗᐊᑕᓂᒃ.  

ᒪᓕᒐᓕᕆᔨᒃᑯᑦ ᐱᓕᕆᔨᐅᖃᑕᐅᔪᓂᒃ ᑲᑐᔾᔨᖃᑎᖃᕐᓂᖅ 

ᐱᕋᔭᒃᑕᐅᔪᕕᓂᕐᓄᑦ ᑲᒪᔩᑦ ᐃᓚᐅᖃᑕᐅᓚᐅᖅᑐᑦ ᐊᔾᔨᒌᙱᑦᑑᑎᓂᒃ ᐱᓕᕆᖃᑎᒌᒃᐸᒃᑐᓂᒃ ᐊᒻᒪᓗ 
ᐱᒋᐊᕈᑕᐅᓯᒪᔪᓂᒃ, ᐃᓚᒋᔭᐅᓪᓗᑎᒃ:  

• ᐱᖃᖅᑎᐅᖃᑕᐅᔪᑦ ᑲᑎᒪᓗᑎᒃ ᐊᐃᑉᐸᕇᑦ ᓂᖓᖅᑕᐅᕙᒃᑐᑦ ᒥᒃᓵᓄᑦ: ᐊᒃᑐᖅᑕᐅᓯᒪᔪᓄᑦ 

ᑲᒪᑦᑎᐊᕐᓂᕐᒧᑦ ᐊᐅᓚᑦᑎᔩᑦ ᐱᖃᑕᐅᓚᐅᖅᑐᑦ ᐊᒻᒪᓗ ᐃᑲᔪᓚᐅᖅᖢᑎᒃ ᖁᓪᓖᒃᑯᑦ ᓄᓇᕗᒻᒥ ᐊᕐᓇᐃᑦ 

ᑲᑎᒪᔨᖏᓐᓂᑦ (QNSWC) ᐊᒻᒪ ᐃᓄᓕᕆᔨᒃᑯᑦ ᓇᖕᒥᓂᖃᖃᑕᐅᔪᓂᑦ ᑲᑎᒪᓗᑎᒃ ᐅᖃᐅᓯᖃᖅᖢᑎᒃ 

ᐊᐃᑉᐸᕇᑦ ᓂᖓᕐᓂᕆᖃᑦᑕᖅᑕᖏᓐᓂᒃ (IPV) ᑐᑭᓯᐊᑦᑎᐊᕐᓂᖅᓴᐅᓗᑎᒡᓗ ᐱᔾᔪᑕᐅᓲᓂᒃ 

ᐊᒃᑐᐃᔾᔪᑕᐅᓲᓂᒃ ᓄᓇᕗᒥᐅᓄᑦ IPV−ᒧᑦ ᐊᑐᖅᑐᓄᑦ.  
• ᖁᓄᔪᕐᓂᐊᖅᑕᐅᓂᕐᒧᑦ ᕿᒥᕐᕈᔩᑦ ᑲᑎᒪᔨᕋᓛᖏᑦ: ᑖᒃᑯᐊ ᑲᑎᒪᔨᕋᓛᑦ ᓴᖅᑭᑕᐅᓚᐅᖅᓯᒪᕗᑦ 

ᐸᓖᓯᒃᑯᓐᓄᑦ ᐃᑲᔪᖅᓱᐃᓪᓗᑎᒃ ᑲᓇᑕᒥ ᖃᓄᐃᓕᐅᕈᑕᐅᔪᒪᔪᓂᒃ ᓄᖅᑲᖅᑎᑦᑎᓇᓱᒃᖢᑎᒃ ᐊᒻᒪ 

ᓴᖅᑭᑦᑎᓇᓱᒃᖢᑎᒃ ᐊᕐᓇᐅᓂᕐᒥᓄᑦ ᐊᖑᑕᐅᓂᕐᒥᓄᓪᓘᓃᑦ ᒪᓕᒃᖢᒋᑦ ᐋᓐᓂᖅᓯᖅᑕᐅᕙᒃᑐᑦ. ᑲᑎᒪᔨᕋᓛᑦ 

ᐊᑐᐃᓐᓇᐅᑎᑦᑎᔪᑦ ᑎᑎᖅᑲᑲᓐᓂᕐᓂᑦ ᕿᒥᕐᕈᓂᕐᒥᑦ ᖁᓄᔪᕐᓂᐊᕐᓂᕐᒧᑦ ᖃᐅᔨᓴᕐᓂᕐᒧᑦ 

ᐃᓱᒪᒋᔭᐅᔭᕇᖅᓯᒪᔪᓄᑦ ᓇᓂᔭᐅᓯᒪᙱᓐᓂᖏᓐᓂᑦ.  
• ᐅᒥᖕᒪᒃ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᕕᒃ ᐱᓕᕆᐊᓄᑦ ᕿᒥᕐᕈᔨᑦ ᐱᓕᕆᖃᑎᒌᑦ: ᑖᒃᑯᐊ 

ᐱᓕᕆᖃᑎᒌᑦ ᐊᐅᓚᑕᐅᕗᑦ ᐅᒥᖕᒪᒃ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᑦ ᑐᑦᑕᕐᕕᖓᓄᑦ 

ᕿᒥᕐᕈᖁᔭᐅᓪᓗᑎᒃ ᒪᒥᓴᕐᕕᐅᑉ ᐱᓕᕆᐊᖏᓐᓂᒃ ᐱᓕᕆᔾᔪᓯᑦᑎᐊᕙᐅᓛᓂᒃ. ᐊᔾᔨᒌᙱᑦᑐᑦ 

ᐱᖃᖅᑎᐅᖃᑕᐅᔪᑦ ᓲᕐᓗ ᐸᓖᓯᒃᑯᑦ, ᐃᓄᓕᕆᔨᒃᑯᑦ, ᐊᒻᒪ ᓄᓇᕗᒻᒥ ᐱᕋᔭᒃᑕᐅᕙᒃᑐᓄᑦ ᐱᔨᑦᑎᕋᐅᑏᑦ 

ᑐᙵᓱᒃᑎᑕᐅᕗᑦ ᕿᒥᕐᕈᖁᔭᐅᓪᓗᑎᒃ ᑕᑯᔭᐅᕝᕕᒃᓴᓕᐅᖅᑕᐅᕙᓪᓕᐊᔪᒥᒃ ᖃᓄᐃᓕᐅᕆᐊᖁᔨᓗᑎᒡᓗ 

ᐱᐅᓯᒋᐊᖁᓪᓗᒋᑦ ᑎᒍᔭᐅᓯᒪᕝᕕᐅᑉ ᐱᓕᕆᔾᔪᓯᖏᑦ. 
• ᓄᓇᖃᖅᑳᖅᓯᒪᔪᑦ ᒪᓕᒐᓕᕆᓂᕐᒧᑦ ᖃᓄᐃᓕᐅᖅᐸᓪᓕᐊᔪᒪᔭᖏᑦ ᐊᕕᒃᓯᒪᓂᕐᓂ ᐃᓚᐅᑎᑦᑎᓂᖅ: 

ᐊᒃᑐᖅᑕᐅᓯᒪᔪᓄᑦ ᑲᒪᔨ ᐅᐸᓚᐅᖅᐳᖅ ᐊᕕᒃᑐᖅᓯᒪᔪᓂᑦ ᐱᓕᕆᖃᑕᐅᑎᓪᓗᒋᑦ 

ᐃᖅᑲᖅᑐᐃᕕᓕᕆᔨᒃᑯᓐᓄᑦ ᑲᓇᑕᒥ ᑲᑎᒪᑎᑦᑎᑎᓪᓗᒋᑦ ᓄᐊᑦᑎᓪᓗᑎᒃ ᐅᖃᐅᓯᐅᔪᓂᑦ ᐊᒻᒪ ᑭᐅᔾᔪᑎᓂᒃ 

ᐱᕙᓪᓕᐊᑎᑦᑎᓂᕐᒧᑦ ᓄᓇᖃᖅᑳᖅᓯᒪᔪᑦ ᐃᖅᑲᖅᑐᐃᕕᓕᕆᓂᕐᒧᑦ ᐸᕐᓇᐅᑖᓂ.  

• ᐱᔪᓐᓇᕐᓂᖅ ᒪᓕᒐᓕᕆᓂᕐᒧᑦ ᐱᓕᕆᖃᑎᒌᓄᑦ: ᑖᒃᑯᐊ ᐱᓕᕆᖃᑎᒌᑦ ᓯᕗᒃᑲᑕᖅᑕᐅᕗᑦ ᒪᓕᒐᓕᕆᓂᕐᒧᑦ 

ᑲᑐᔾᔨᖃᑎᒌᑦ ᓄᓇᕗᒻᒥ. ᐱᕋᔭᒃᑕᐅᕙᒃᑐᓄᑦ ᑲᒪᔨ ᑲᑎᒪᖃᑕᐅᖃᑦᑕᓚᐅᖅᐳᖅ ᖃᔅᓯᒐᓚᖕᓂᑦ ᐊᕐᕌᒍ 

ᐃᓗᐊᓂ ᐃᑲᔪᕋᓱᒃᖢᑎᒃ ᐱᕙᓪᓕᐊᑎᑦᑎᑎᓪᓗᒋᑦ ᐊᔾᔨᒌᙱᑦᑐᓂᑦ ᐃᑲᔫᑎᒃᓴᓂ ᐅᖃᓕᒫᒐᕐᒥᑦ 

ᐊᑐᐃᓐᓇᐅᔪᓐᓇᖁᓗᒋᑦ, ᐊᑑᑎᓕᖕᓂᑦ, ᐅᓪᓗᒥᒨᖓᔪᓂᒡᓗ ᑐᓴᒐᒃᓴᓂᒃ ᐅᐸᒃᑕᐅᖅᑳᖅᐸᒃᑐᓄᑦ 

ᐱᔨᑦᑎᕋᖅᑎᐅᔪᓄᑦ ᑭᒃᑯᑐᐃᓐᓇᕐᓄᓪᓗ. 
• “ᐅᓄᐊᖅᓯᐅᓂᕐᒥᒃ ᐅᑎᖅᑎᑦᑎᓂᖅ” ᖃᓄᐃᓕᐅᕈᓯᖅ:  ᑖᓐᓇ ᐊᑐᖅᑕᐅᓚᐅᖅᑐᖅ ᐃᖃᓗᒃᑑᑦᑎᐊᒥ 

ᐃᓱᒪᓕᕆᓂᕐᒧᑦ ᐅᔾᔨᕈᓱᖕᓇᐅᑉ ᐱᓇᓱᐊᕈᓯᖓᓂ ᐱᓱᑲᑕᒃᖢᑎᒡᓗ ᑭᖑᓂᐊᒍᑦ ᐅᓂᒃᑳᖅᑐᖃᖅᖢᓂ 

ᐅᐸᒃᑕᐅᖅᑳᖅᐸᒃᑐᓂᑦ.  

ᐊᒃᓱᕈᕐᓇᖅᑐᑦ  

ᐅᓄᖅᓯᑎᑦᑎᒋᐊᒃᑲᓐᓂᕋᓱᒧᑦ ᐱᔨᑦᑎᕋᐅᑕᐅᕙᒍᓐᓇᖅᑐᓂᒃ, ᓄᓇᕗᒻᒥ ᐱᕋᔭᒃᑕᐅᔪᓄᑦ ᐱᔨᑦᑎᕋᐅᑎᑦ 
ᐊᔪᕐᓇᖅᑐᖅᓯᐅᒐᓚᓚᐅᖅᐳᑦ ᑲᔪᓯᑎᑦᑏᓐᓇᕈᓐᓇᕐᓂᖅ ᐱᔾᔪᑎᒋᓪᓗᒍ ᐊᑐᕆᐊᖃᖅᑕᓪᓗ ᐊᒥᒐᕐᓂᖏᓐᓄᑦ ᐊᓯᖏᓐᓂᑦ 
ᐱᔨᑦᑎᕋᕐᕕᐅᔪᓂᑦ, ᓲᕐᓗ ᐅᖃᖃᑎᖃᕐᕕᐅᔪᓐᓇᕐᓂᕿᔭᖏᑦ ᐱᓂᕐᓗᒃᑕᐅᓯᒪᓂᑯᑦ ᐱᕋᔭᖕᓂᐅᔪᒧᓪᓗ 
ᐊᒃᑐᖅᑕᐅᓂᑰᓯᒪᔪᓄᑦ.  

ᐃᓚᖓ 3: ᓄᓇᕗᒻᒥ ᐱᕋᔭᒃᑕᐅᔪᓄᑦ ᖃᖓᑦᑕᐅᑎᓄᑦ ᐃᑲᔫᑎᓄᑦ ᐱᓕᕆᐊᑦ 

ᓄᓇᕗᒻᒥ ᐱᕋᔭᒃᑕᐅᔪᓄᑦ ᖃᖓᑦᑕᐅᑎᓄᑦ ᐃᑲᔫᑎᓄᑦ ᐱᓕᕆᐊᑦ ᐱᕕᖃᕈᓐᓴᖅᑎᑦᑎᕗᑦ ᑮᓇᐅᔭᑎᒍᑦ 
ᐱᓂᕐᓗᒃᑕᐅᓯᒪᔪᓂᒃ ᐊᑐᖅᓯᒪᔭᖃᖅᑐᓂᒡᓗ ᐱᕋᔭᑕᐅᓂᐅᔪᒥᒃ ᐃᓚᐅᖃᑕᐅᔪᓐᓇᖁᓪᓗᒋᑦ 
ᐃᖅᑲᖅᑐᐃᕕᒃᑰᕐᓂᖅᑕᖃᖅᑎᓪᓗᒍ ᓄᓇᓕᒥᑕ ᐊᓯᐊᓃᑦᑐᒥᒃ. ᐃᓚᖃᖅᐳᖅ ᑮᓇᐅᔭᑎᒍᑦ ᐃᑲᔪᖅᑕᐅᓂᖅ 
ᖃᖓᑦᑕᐅᑎᓄᑦ, ᑐᔪᕐᒥᔾᔪᑎᓄᑦ, ᓂᕆᔾᔪᑎᓄᓪᓗ ᐃᖅᑲᖅᑐᐃᓂᖅᑕᖃᕐᓂᓕᒫᖓᓂ. ᐱᓕᕆᐊᒃᓴᖅ ᓄᓇᕗᒻᒥ 
ᐱᕋᔭᒃᑕᐅᔪᓄᑦ ᐱᔨᑦᑎᕋᐅᑎᒃᑯᑦ ᐃᖅᑲᓇᐃᔭᖅᑎᖏᓐᓂᒃ ᐊᓯᖏᓐᓄᑦ ᓄᓇᓕᖕᓄᐊᕈᓐᓇᖅᑎᑦᑎᕗᖅ ᓄᓇᕗᒻᒥ 
ᐃᑲᔪᖅᓱᐃᔪᓐᓇᖁᓪᓗᒋᑦ ᐱᓂᕐᓗᒃᑕᐅᓯᒪᔪᓂᒃ ᐃᓚᒋᔭᖏᓐᓂᒡᓗ ᐃᖅᑲᖅᑐᐃᕕᒃᑰᖅᑎᑕᐅᓂᐅᑉ ᓯᕗᓂᖔᖓᓂ, 
ᐃᖅᑲᖅᑐᐃᕕᒃᑰᑎᑕᐅᓂᐅᔪᒥ, ᑭᖑᓂᖓᒎᖓᔪᒥᓗ.  

ᐱᓕᕆᐊᒃᓴᓪᓗᐊᑕᑦ ᐊᒻᒪ ᐊᓂᒍᖅᑎᑕᐅᔪᑦ 

ᐃᖅᑲᖅᑐᐃᕕᒃᑰᕐᓂᖅᑕᖃᖅᑎᓪᓗᒍ ᐃᓚᐅᓂᖅ 

ᖁᐊᖅᓵᖅᓯᒪᓂᕐᒥᒃ ᖃᐅᔨᒪᓂᒃᑯᑦ ᐃᑲᔪᖅᓱᕐᓂᖅ ᐱᑕᖃᕆᐊᖃᒻᒪᕆᒃᐳᖅ ᐋᓐᓂᖅᑕᐅᓯᒪᓂᐅᔪᒥᒃ ᒥᑭᒡᓕᒋᐊᑎᑦᑎᓇᓱᒧᑦ 
ᐱᓂᕐᓗᒃᑕᐅᒃᑲᓐᓂᕐᓂᖅᑕᖃᖁᓇᒍᓗ. ᓄᓇᕗᒻᒥ ᐱᕋᔭᒃᑕᐅᔪᓄᑦ ᖃᖓᑦᑕᐅᑎᓄᑦ ᐃᑲᔫᑎᓄᑦ ᐱᓕᕆᐊᒃᑯᑎᒍᑦ, 
ᐱᓂᕐᓗᒃᑕᐅᓯᒪᔪᑦ ᐱᕕᖃᖅᑎᑕᐅᖏᓐᓇᖅᐳᑦ ᑭᒃᑯᓐᓄᑦ ᓇᔪᖅᑕᐅᓯᒪᓂᐊᕐᒪᖔᕐᒥ ᐃᓚᒋᔭᒥᓂᐅᒃᐸᓪᓘᓐᓃᑦ 
ᐱᖃᓐᓇᕆᔭᒥᓂᐅᒃᐸᓪᓘᓐᓃᑦ (ᐃᑲᔪᑎᒋᕙᒃᑕᒥᓂᒃ) ᖃᓄᐃᓐᓂᐅᓚᐅᖅᑐᒥᒃ ᐅᓂᒃᑲᐅᓯᖃᖅᑎᓪᓗᒋᑦ 
ᖁᐊᖅᓵᕈᑎᒋᓯᒪᔭᒥᓂᒡᓗ ᐅᓂᒃᑲᐅᓯᖃᖅᑎᓪᓗᒋᑦ. ᐃᑲᔪᖅᑎᖃᖅᑎᑕᐅᓪᓗᑎᒃ, ᐱᕋᔭᒃᑕᐅᓂᑯᑦ ᐊᓂᒎᑎᓯᒪᓂᑯᐃᓪᓗ 
ᐋᓐᓂᕐᓇᙱᑦᑐᒥᒃ ᐃᒃᐱᒍᓱᖕᓂᒃᑯᓪᓗ ᐊᑦᑕᕐᓇᙱᑦᑐᒥᒃ ᐊᕙᑎᖃᖅᑎᑕᐅᔪᑦ.  

ᓄᓇᕗᒻᒥ ᐱᕋᔭᒃᑕᐅᔪᓄᑦ ᖃᖓᑦᑕᐅᑎᓄᑦ ᐃᑲᔫᑎᓄᑦ ᐱᓕᕆᐊᑦ ᓇᔫᑎᔪᓐᓇᖅᑎᑦᑎᕗᑦ ᐃᓚᒌᑦ ᐃᖅᑲᖅᑐᐃᕕᒃᑰᕐᓂᖅ 
ᖃᓄᐃᓕᖓᓂᖃᕐᓂᐊᕐᒪᖔᑦ ᖃᐅᔨᓇᓱᖕᓂᐅᔪᒥ, ᐃᖅᑲᖅᑐᖅᑕᐅᓂᐅᔪᒥ, ᖃᓄᐃᓕᓂᕆᔭᐅᔪᒥᓗ ᐱᕋᔭᖕᓂᐅᔪᓂ 
ᐃᓄᐊᖅᓯᓂᖅᑕᖃᖅᑎᓪᓗᒍ ᐃᓄᐊᖅᓯᓇᓱᖕᓂᖅᑕᖃᖅᑎᓪᓗᒍᓘᓐᓃᑦ. ᐃᓚᒋᔭᐅᔪᑦ ᐅᐸᒍᓐᓇᖅᑎᑕᐅᓂᖏᑦ ᑖᒃᑯᓂᖓ 
ᓈᓚᒋᐊᖅᑐᕐᓂᐅᔪᓂᒃ ᐃᑲᔪᕈᑕᐅᕙᒃᑐᖅ ᐊᓂᒍᐃᔪᓐᓇᖅᓯᓂᕐᒧᑦ ᑎᑎᕋᕈᓐᓇᖅᑎᑕᐅᓂᒃᑯᑦ ᐱᕋᔭᒃᑕᐅᔪᑦ 
ᐊᒃᑐᖅᑕᐅᓂᖏᓐᓄᑦ ᑎᑎᕋᐅᓯᐅᔪᓂᒃ ᐊᒻᒪᓗ ᖃᐅᔨᒃᑲᐅᑎᓂᒃ ᐱᔪᓐᓇᕐᓂᖏᓐᓄᑦ ᓇᒡᓕᒋᔭᖏᑦᑕ ᒥᒃᓵᓄᑦ 
ᖃᐅᔨᒃᑲᐅᔾᔪᑎᑎᒍᑦ ᑐᓴᖅᑎᑕᐅᔪᒃᑲᑲᑦ ᐊᒻᒪᓗ ᐃᓱᒪᓕᐅᕈᑕᐅᔪᒃᑯᑦ ᐊᑐᖅᑕᐅᕙᓪᓕᐊᔪᒥ.  

2023-2024−ᒥ ᐊᕐᕌᒍᒋᔭᐅᔪᒥ, ᐱᓂᕐᓗᒡᕕᐅᓯᒪᔪᓄᑦ ᐱᔨᑦᑎᕋᕐᕕᖃᖅᐸᖕᓂᕐᒧᑦ ᐃᖅᑲᓇᐃᔭᖅᑏᑦ ᐃᓚᐅᓚᐅᖅᐳᑦ 
26−ᓄᑦ ᐃᖅᑲᖅᑐᐃᕕᖕᒥ ᓇᒧᙵᐅᓂᕆᔭᐅᕙᒃᑐᓄᑦ 10−ᓂ ᓄᓇᓕᖕᓂ: ᐊᕐᕕᐊᑦ, ᐃᖃᓗᒃᑑᑦᑎᐊᖅ, ᖁᕐᓗᖅᑐᖅ, 
ᐃᒡᓗᓕᒃ, ᐃᖃᓗᐃᑦ, ᐸᖕᓂᖅᑑᖅ, ᒥᑦᑎᒪᑕᓕᒃ, ᑲᖏᖅᖠᓂᖅ, ᖃᐅᓱᐃᑦᑐᖅ ᐊᒻᒪᓗ ᓴᓂᕋᔭᒃ ᐃᑲᔪᖅᓱᖃᑦᑕᓛᖅᑐᑦ 
ᐱᕋᔭᒃᑕᐅᓂᑰᔪᓂᒃ ᐃᓚᖏᓐᓄᓪᓗ, ᐃᖅᑲᖅᑐᐃᕕᒃᑰᓚᐅᖅᑎᓐᓇᒋᑦ, ᐃᖅᑲᖅᑐᐃᕕᒃᑰᖅᑎᓪᓗᒋᑦ, ᐊᒻᒪᓗ 
ᐃᖅᑲᖅᑐᐃᕕᒃᑰᕌᓂᒃᑎᓪᓗᒋᑦ. ᐃᑲᔪᖅᑐᐃᓂᖅ ᐱᔨᑦᑎᕋᕐᓂᕆᔭᐅᕙᒃᑐᓪᓗ ᐃᓚᒌᓄᑦ ᐃᓚᖃᓚᐅᖅᐳᑦ ᐊᑐᕈᓐᓇᕐᓂᕐᒥᒃ 
ᐃᓱᒪᒃᑯᑦ ᖃᓄᐃᙱᑦᑐᓐᓇᕐᓂᕐᒧᑦ ᐃᑲᔪᖅᑐᐃᓂᕐᒧᑦ ᐱᔨᑦᑎᕋᕐᓂᕆᔭᐅᕙᒃᑐᓂᒃ ᓲᕐᓗ ᐃᓕᖅᑯᓯᑐᖃᒃᑯᑦ 
ᓄᓇᓕᖕᓂᙶᖅᓯᒪᔪᓂᒃ ᐅᖃᐅᔾᔪᐃᔨᓂᒃ, ᑐᒃᓯᐊᕐᕕᖕᓂ, ᐃᓗᐊᖅᓴᐃᓂᕐᒧᓪᓗ ᐅᖃᐅᔾᔪᐃᔨᓂᒃ ᑕᒪᓐᓇ ᐊᑐᖅᑎᓪᓗᒍ 
ᑭᖑᓂᖓᒍᓪᓗ ᐊᒃᓱᕈᕐᓇᖅᑐᒥᒃ ᑐᓵᑎᑦᑎᔪᖄᓪᓚᓚᐅᖅᑎᓪᓗᒍ. 

2023-2024-ᒥ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ, 24-ᖑᔪᑦ ᓄᓇᕗᒻᒥᐅᑦ ᐃᖅᑲᖅᑐᐃᕕᓕᐊᓚᐅᖅᑐᑦ ᐊᑐᖅᖢᑎᒃ 
ᑮᓇᐅᔭᑎᒍᑦ ᐃᑲᔫᓯᐊᕐᓂᒃ ᐱᕋᔭᒃᑕᐅᔪᓄᑦ ᖃᖓᑦᑕᐅᑎᓄᑦ ᐃᑲᔫᑎᓄᑦ ᐱᓕᕆᐊᒃᑯᑎᒍᑦ. ᐱᔨᑦᑎᖅᑕᐅᔪᑦ 8-ᖑᔪᑦ (8) 

ᓄᓇᕗᒻᒥ ᓄᓇᓕᖕᓂᙶᓚᐅᖅᑐᑦ: ᓴᓪᓕᖅ, ᐃᖃᓗᐃᑦ, ᑭᙵᐃᑦ, ᖁᕐᓗᖅᑐᖅ, ᐸᖕᓂᖅᑑᖅ, ᒥᑦᑎᒪᑕᓕᒃ, ᓇᐅᔮᑦ, ᐊᒻᒪ 
ᑲᖏᖅᖠᓂᖅ. ᐊᒻᒪ ᓱᓕ, ᑲᒪᒋᔭᐅᔪᑦ ᒪᕐᕉᖕᓂ ᓄᓇᕘᑉ ᓯᓚᑖᓂ − ᐋᑐᕚ, ᐋᓐᑎᐅᕆᐅ ᐊᒻᒪ ᔭᓗᓇᐃ, ᓄᓇᑦᓯᐊᖅ 
ᐃᓕᓐᓂᐊᓚᐅᖅᐳᑦ. 

ᐊᓯᖏᑦ ᐃᑲᔪᖅᓲᑏᑦ ᐊᒻᒪᓗ ᐱᔨᑦᑎᕋᐅᑏᑦ ᐊᑐᐃᓐᓇᐅᑎᑕᐅᓚᐅᖅᑐᑦ ᐱᕋᔭᒃᑕᐅᓯᒪᔪᓄᑦ ᐱᓕᕆᐊᒃᓴᓄᑦ 
ᐱᕙᓪᓕᐊᑎᑦᑎᔨᒧᑦ ᓄᓇᕗᒻᒥ ᐱᕋᔭᒃᑕᐅᔪᓄᑦ ᖃᖓᑦᑕᐅᑎᓄᑦ ᐃᑲᔫᑎᓄᑦ ᐱᓕᕆᐊᒃᑯᑎᒍᑦ ᐃᓚᒋᔭᐅᔪᑦ: 

• ᐃᖅᑲᖅᑐᐃᕕᒃᑰᕐᓂᒥᒃ ᖃᐅᔨᒪᓕᕐᓂᖅ ᐊᒻᒪᓗ ᐃᖅᑲᖅᑐᐃᕕᖕᒧᑦ ᐱᖃᑎᒋᔭᐅᓂᖅ; 
• ᐃᓕᓐᓂᐊᖅᑎᑕᐅᓂᖏᑦ ᐱᕋᔭᒃᑕᐅᓂᖏᑦ ᐱᔪᓐᓇᐅᑎᒥᖕᓂᒃ ᐅᑯᓄᖓ ᖃᐅᔨᒃᑲᐃᔪᑏᑦ, ᐃᓚᐅᖃᐅᓂᖅ, 

ᐅᑎᖅᑎᑦᑎᓂᖅ, ᐊᒻᒪᓗ ᓴᐳᔾᔭᐅᒥᒪᓂᖅ; 
• ᑭᒡᒐᖅᑐᐃᓂᖅ ᑎᑎᕋᖅᑕᐅᓯᒪᔪᖅ ᐅᑎᖅᑎᑦᑎᓂᕐᒧᑦ ᑲᒪᒋᔭᐅᓂᐊᕐᓂᖓᓄᑦ ᐃᖅᑲᖅᑐᐃᕕᖕᒥ 

ᐊᑐᖅᑕᐅᔪᓂ; 
• ᐃᑲᔪᖅᓱᕐᓗᒋᑦ ᐱᕋᔭᒃᑕᐅᓯᒪᔪᑦ ᑎᑎᕋᖁᓗᒋᑦ ᓴᖅᑭᑦᑎᖁᓗᒋᓪᓗ ᐱᕋᔭᒃᑕᐅᔪᑦ ᐊᒃᑐᖅᑕᐅᓂᖏᓐᓄᑦ 

ᑎᑎᕋᐅᓯᐅᔪᓂᒃ ᐊᒻᒪ ᓄᓇᖅᑲᑎᒌᑦ ᐊᒃᑐᖅᑕᐅᒃᐸᑕ ᐅᖃᐅᓯᐅᖕᒥᓗᑎᒃ; 
• ᑭᒡᒐᖅᑐᖅᑎᐅᓗᓂ ᐊᑐᓕᖁᔨᓲᓂᒃ ᐃᑲᔫᑎᓂᒃ, ᐊᑐᕌᖓᑦ; 
• ᐃᑲᔪᖅᓱᐃᓗᓂ ᓱᖁᑎᒃᓴᕆᐊᖃᖏᑎᑕᐅᔪᖅ ᐃᖅᑲᖅᑐᐃᕕᒃᑯᑦ ᑐᒃᓯᕋᐅᑎᓂᒃ; ᐊᒻᒪᓗ 
• ᐃᑲᔪᖅᓱᐃᓗᓂ ᐱᕋᔭᒃᑕᐅᓯᒪᔪᑦ ᑎᑎᕋᖅᑕᐅᖃᑕᐅᓯᒪᓕᕐᓂᖏᓐᓄᑦ ᑎᒍᔭᐅᓯᒪᔪᓕᕆᔨᒃᑯᓐᓂ ᑲᓇᑕᒥ ᐊᒻᒪ 

ᐊᓄᓪᓚᒃᓰᕕᓕᕆᔨᒃᑯᓐᓂ ᑲᓇᑕᒥ ᐱᕋᔭᒃᑕᐅᔪᕕᓂᖅ ᖃᓄᐃᑕᐅᓂᐊᕐᓂᖓ ᓇᓗᓇᐃᖅᑕᐅᕌᓂᒃᐸᑦ. 

ᒪᓕᒐᓕᕆᔨᒃᑯᑦ ᐱᓕᕆᔨᐅᖃᑕᐅᔪᓂᒃ ᑲᑐᔾᔨᖃᑎᖃᕐᓂᖅ 

ᐱᕋᔭᒃᑕᐅᓯᒪᔪᓄᑦ ᐱᓕᕆᐊᒃᓴᓄᑦ ᐱᕙᓪᓕᐊᑎᑦᑎᔨᐅᑉ ᑲᑐᔾᔨᖃᑎᒋᕙᒃᐸᖏᑦ ᐃᖅᑲᓇᐃᔭᖅᑏᑦ ᒪᓕᒐᓕᕆᔨᒃᑯᑦ 
ᑎᒍᔭᐅᓯᒪᔪᓕᕆᔨᒃᑯᖏᓐᓂᑦ ᑐᓴᖅᑎᑕᐅᓂᖏᓐᓄᑦ ᐱᕋᔭᒃᑕᐅᓂᑯᑦ ᑎᒍᔭᐅᓯᒪᔪᖅ ᐱᕋᔭᖕᓂᑯ ᐊᓂᑎᑕᐅᓵᓕᓂᕐᒧᒃ 
ᐱᓇᔪᒃᑳᖓᑦ ᐅᕝᕙᓘᓐᓃᑦ ᕿᒪᕉᑎᓯᒪᓚᐅᑲᖕᓂᐊᖅᐸᑦ ᐃᒃᐱᒋᔭᖃᑦᑎᐊᖅᑐᓄᑦ ᓄᖅᑲᖓᓂᐊᖅᑐᓂᒃ. ᑖᓐᓇ 
ᐱᒻᒪᕆᐅᓪᓗᓂ ᐱᔨᑦᑎᕋᐅᑎᐅᕗᖅ ᐱᕋᔭᒃᑕᐅᓂᑰᔪᓄᑦ, ᐃᓱᒪᒃᑯᑦ ᐸᕐᓇᒃᓯᒪᔪᓐᓇᕈᑕᐅᖕᒪᑦ ᐱᕋᔭᒃᑐᕕᓂᐅᑉ 
ᐅᑎᓛᕐᓂᖓᓄᑦ ᓄᓇᓕᖕᒧᑦ. ᖃᓄᐃᓕᐅᖃᑦᑕᕐᓂᕆᔭᖓᓄᑦ, ᐱᕋᔭᒃᑕᐅᓯᒪᔪᓄᑦ ᐱᓕᕆᐊᒃᓴᓄᑦ ᐱᕙᓪᓕᐊᑎᑦᑎᔨ 
ᖃᐅᔨᒃᑲᐃᕙᒃᐳᖅ ᐱᕋᔭᒃᑕᐅᓂᑰᔪᓂᒃ ᐱᕋᔭᖕᓂᑯ ᐊᓂᑎᑕᐅᓛᕐᓂᖓᓂᒃ ᐊᒻᒪᓗ ᐃᑲᔪᖅᐸᒃᖢᒋᑦ ᑕᒪᕐᒥᒃ 
ᐃᑲᔪᖅᑕᐅᒋᐊᓕᑦ ᐃᓅᓯᓕᕆᔭᐅᔪᓐᓇᖅᑎᖦᖢᒋᑦ, ᐊᓯᒃᑲᓐᓂᖏᓐᓂᒡᓗ ᓴᐳᔾᔨᔾᔪᓐᓇᖅᑐᓄᑦ ᑐᓐᓂᖅᑯᑕᐅᕙᒃᖢᑎᒃ ᓲᕐᓗ 
ᑐᐊᕕᕐᓇᖅᑐᒃᑯᑦ ᓴᐳᔾᔭᐅᒋᐊᖃᕌᖓᑕ ᑎᓕᐅᕆᔾᔪᑎᒃᑯᑦ ᐅᕝᕙᓘᓐᓃᑦ ᓱᖁᑎᒃᓴᕆᐊᖃᖏᑎᑕᐅᔪᖅ ᐃᖅᑲᖅᑐᐃᕕᒃᑯᑦ 
ᑐᒃᓯᕋᐅᑎᒃᑯᑦ. 

ᐱᕋᔭᒃᑕᐅᔪᓄᑦ ᐱᓕᕆᐊᒃᓴᓄᑦ ᐱᕙᓪᓕᐊᑎᑦᑎᔨ ᐊᒻᒪ ᑭᒃᑯᑐᐃᓐᓇᕐᓄᑦ ᐃᖅᑲᖅᑐᖅᑕᐅᑎᑦᑎᔩᑦ ᑲᓇᑕᒥ 
ᐱᓕᕇᓐᓇᖅᑐᑦ ᑲᑐᔾᔨᖃᑎᖃᕐᓗᑎᑦ ᑐᔪᕐᒥᔾᔪᑎᖏᓐᓄᑦ ᐊᑭᖏᓐᓂᑦ ᐱᕋᔭᒃᑕᐅᓯᒪᔪᓄᑦ ᑕᐅᑐᓚᐅᖅᑐᓄᑦ ᐊᒻᒪ 
ᐃᑲᔪᖃᑦᑕᖅᑐᓄᑦ ᐃᖅᑲᖅᑐᐃᕕᖕᒨᕈᓐᓇᖁᓪᓗᒋᑦ ᐊᒻᒪ ᐅᓂᒃᑳᕈᓐᓇᖁᓪᓗᒋᑦ ᓄᓇᓕᖓᑕ ᓯᓚᑖᓂ. ᑖᓐᓇ ᑲᑐᔾᔨᓂᖅ 
ᐱᒻᒪᕆᐅᕗᖅ ᐱᕋᔭᒃᑕᐅᓂᑯᑦ ᐃᑲᔪᖅᓱᖅᑎᒥᓂᒃ ᐱᖃᑎᖃᕈᓐᓇᕐᓂᐊᕐᒪᑕ ᐃᖅᑲᐃᕙᓪᓕᐊᑎᓪᓗᒋᑦ 
ᖁᐊᖅᓵᕐᓇᓚᐅᖅᑐᓂᒃ ᐅᓂᒃᑳᕆᐊᖅᑐᖅᓯᒪᑎᓪᓗᒋᑦ ᐃᖅᑲᖅᑐᐃᕕᖕᒥ.  

ᓄᓇᕗᒻᒥ ᐱᕋᔭᒃᑕᐅᔪᓄᑦ ᐱᔨᑦᑎᕋᐅᑎᑦ ᓴᙱᒃᑎᑉᐸᓕᐊᖏᓐᓇᖅᑎᑦᑎᕗᑦ ᐱᓕᕆᐊᖃᖃᑎᖃᕐᓂᕆᔭᒥᖕᓂᒃ 
ᒪᓕᒐᓕᓂᒃᑯᑦ ᐱᓕᕆᐊᖃᖅᐸᒃᑐᓂᒃ ᓲᕐᓗ ᐸᓖᓯᒃᑯ ᐱᕋᔭᖕᓂᕐᔪᐊᖅᑐᓕᕆᔨᒃᑯᖏᓐᓂᒃ, ᐱᕋᔭᒃᑕᐅᔪᓄᑦ ᐱᔨᑦᑎᕋᐅᑎᑦ 
ᐱᓕᕆᔨᒋᔭᖏᑦ ᑐᓴᐅᒪᑎᑦᑎᔪᓐᓇᕐᓂᖅᓴᐅᑎᑕᐅᖁᓪᓗᒋᑦ ᐱᓂᕐᓗᒃᑕᐅᓯᒪᔪᓂᒃ ᐃᓚᒋᔭᖏᓐᓂᒡᓗ ᐸᓖᓯᑦ 
ᖃᐅᔨᓴᖅᐸᓪᓕᐊᖏᓐᓇᕐᓂᕆᔭᖏᓐᓂᒃ. 

ᐱᕋᔭᒃᑕᐅᓯᒪᔪᓄᑦ ᐱᓕᕆᐊᒃᓴᓄᑦ ᐱᕙᓪᓕᐊᑎᑦᑎᔨ ᖃᓄᖅᑑᖃᑎᖃᐃᓐᓇᖅᐸᒃᐳᖅ ᐱᓕᕆᐊᖃᖃᑎᒋᔭᒥᖕᓂᒃ 
ᐃᓗᓕᖃᐅᑦᑎᐊᖅᑐᒥᒃ ᐃᑲᔪᖅᓱᖅᑕᐅᓂᖃᖁᓪᓗᒋᑦ ᐱᕋᔭᒃᑕᐅᓯᒪᔪᑦ ᐃᓚᒋᔭᖏᓪᓗ. ᑕᒪᒃᑯᐊ ᐱᔨᑦᑎᕋᐅᑎᑦ 

ᑮᓇᐅᔾᔭᒃᓴᐅᑎᒋᔭᑎᖃᖅᑎᑦᑎᓂᒃᑯᑦ ᐊᑭᓕᖅᓱᐃᔾᔪᑎᑎᒍᓪᓗ, ᓄᓇᓕᖕᓂ ᐃᑲᔪᖅᑎᒃᓴᓕᖕᒧᑦ ᐅᖃᓪᓚᖃᑎᖃᕐᓂᕐᒧᑦ 
ᐱᖅᑯᓯᑐᖃᖅᑎᑐᑦ. ᐱᓕᕆᐊᖃᖃᑎᒋᔭᑦ ᐅᑯᓂᖓ ᐃᓚᖃᖅᐳᑦ, ᐃᖅᑲᓇᐃᔭᖅᑎᑦ ᓄᓇᕗᑦ ᒐᕙᒪᒃᑯᖏᑕ 
ᐃᓄᓕᕆᔨᒃᑯᖏᑦ ᐊᒻᒪ ᐋᓐᓂᐊᖃᕐᓇᙱᑦᑐᓕᕆᔨᒃᑯ ᐃᓱᒪᔮᕈᑎᖃᖅᑐᓕᕆᔨᒃᑯᖏᑦ, ᐃᖃᓗᒃᑑᑦᑎᐊᑉ ᕼᐊᒻᓚᒃᑯᖏᑕ 
ᐃᓅᓯᖃᑦᑎᐊᖅᑐᓕᕆᔨᒃᑯᖏᑦ, ᑮᓇᐅᔾᔭᒃᓴᒐᑎᒃ ᑎᒥᐅᔪᓂᒃ ᓲᕐᓗ ᐃᓕᓴᖅᓯᕕᒃ ᑲᖏᖅᑐᒑᐱᖕᒥ ᐊᒻᒪ ᐳᓛᕐᕕᒃ ᖃᑉᓗᒃᑯ 
ᑲᖏᖅᖠᓂᕐᒥ. 

ᐊᒃᓱᕈᕐᓇᖅᑐᑦ  

ᐱᒋᐊᓕᓵᖅᑎᓪᓗᒍ 2023-24, ᐊᐅᓚᑦᑎᓂᕐᒧᑦ ᐊᒃᓱᕈᕐᓇᖅᑐᖅᓯᐅᖃᑦᑕᓚᐅᖅᑐᒍᑦ ᐃᖅᑲᓇᐃᔭᖅᑎᑭᒃᓴᕐᓂᕐᒧᑦ. 
ᑭᓯᐊᓂ, ᐊᕐᕌᒍ ᐊᓂᒍᖅᐸᓪᓕᐊᑎᓪᓗᒍ, ᐃᖅᑲᓇᐃᔭᖅᑎᑖᓚᐅᖅᐳᒍᑦ ᐃᓕᓐᓂᐊᖅᑎᑦᑎᓪᓗᑕᓗ ᐱᖓᓱᓂᒃ (3) ᓄᑖᓂᒃ 
ᐃᖅᑲᓇᐃᔭᖅᑎᒃᓴᓂᒃ ᐋᖅᑭᒃᓱᑦᑎᐊᓚᐅᖅᖢᑎᒍᓪᓗ ᐱᔨᑦᑎᕋᐅᑎᑦ.  

ᐃᓚᖓ 4: ᓄᓇᕗᒻᒥ ᐱᕋᔭᒃᑕᐅᓯᒪᔪᑦ ᑐᐊᕕᕐᓇᖅᑐᒧᑦ ᑮᓇᐅᔭᑦ (NVCEF) 

ᓄᓇᕗᒻᒥ ᐱᕋᔭᒃᑕᐅᓯᒪᔪᑦ ᑐᐊᕕᕐᓇᖅᑐᒧᑦ ᑮᓇᐅᔭᑦ (NVCEF) ᓴᖅᑭᖅᑕᐅᔪᔪᑦ ᑲᑎᑎᑦᑎᓂᕐᒥᑦ ᐱᕋᔭᒃᑕᐅᓯᒪᔪᓄᑦ 
ᐱᔭᕆᐊᖃᑲᐅᑎᒋᔭᖏᓐᓂᑦ ᐋᖅᑭᒋᐊᕆᓂᕐᒥᓪᓗ ᑮᓇᐅᔭᑎᒍᑦ ᐊᒃᓱᕉᑕᐅᔪᓂᑦ ᓴᖅᑭᖃᑦᑕᖅᑐᓂᑦ ᐱᕋᔭᖕᓂᒃᑯᑦ 
ᐊᑐᐃᓐᓇᐅᑎᑦᑎᓂᕐᒥᑦ ᐊᑯᓂᐅᖏᑦᑐᒧᑦ ᑮᓇᐅᔭᓕᕆᓂᕐᒧᑦ ᐃᑲᔪᖅᑐᕐᓂᕐᒥᑦ ᐊᑭᓕᕆᐊᓕᖕᓄᑦ ᐊᒃᑐᐊᓂᖃᖅᑐᓂᑦ 
ᐱᕋᔭᒡᕕᐅᔪᒥ ᓴᓗᒻᒪᖅᓴᐃᓂᕐᒥᑦ, ᐃᓗᕕᖅᓯᓂᕐᒥᑦ ᐃᓗᕕᖅᓯᓂᕐᒥᓪᓗ ᐊᖏᕐᕋᕐᓂᑦ, ᐅᑎᖅᑎᑕᐅᓂᕐᒧᑦ, 
ᐊᒃᑐᐊᓂᖃᖅᑐᓂᒡᓗ ᐊᐅᓪᓚᕐᓂᕐᒧᑦ ᐊᑭᓕᕆᐊᓕᖕᓂᑦ.  

NVCEF−ᑯᑦ ᐃᑲᔪᓲᖑᕗᑦ ᐊᓯᖏᓐᓂᒃ ᑮᓇᐅᔭᖃᖅᑎᑦᑎᔾᔪᑎᓂᒃ ᓲᕐᓗ ᓄᓇᕗᑦ ᑐᙵᕕᒃᑯᑦ ᑎᒥᖓᑦ ᐃᓚᙵᖅᑐᓂᒃ 
ᐊᒻᒪ ᓇᒡᓕᒍᓱᖕᓂᕐᒧᑦ ᐃᑲᔪᖅᓱᐃᔾᔪᑎᓂᒃ ᐊᑐᐃᓐᓇᐅᔪᓂᒃ ᓄᓇᕗᒥᐅᓄᑦ ᕿᒃᓵᒃᑐᓂᒃ ᓇᒡᓕᒋᔭᒥᓂᒃ. 

ᐱᓕᕆᐊᒃᓴᓪᓗᐊᑕᑦ ᐊᒻᒪ ᐊᓂᒍᖅᑎᑕᐅᔪᑦ 

2023-2024−ᒥ, ᓄᓇᕗᒻᒥ ᐱᕋᔭᒃᑕᐅᓯᒪᔪᑦ ᑐᐊᕕᕐᓇᖅᑐᒃᑯᑦ ᑮᓇᐅᔭᖏᑦ ᐃᑲᔪᓚᐅᖅᐳᑦ 8−ᓂᒃ ᖃᑕᙳᑎᒌᓂᒃ 
ᑕᓪᓕᒪᓂᒃ ᓄᓇᕗᒻᒥ ᓄᓇᓕᖕᓂ − ᐃᖃᓗᒃᑑᑦᑎᐊᖅ, ᑲᖏᖅᖠᓂᖅ, ᐃᖃᓗᐃᑦ, ᒥᑦᑎᒪᑕᓕᒃ, ᐊᒻᒪ ᑭᙵᐃᑦ − ᐊᒻᒪ 
ᐊᑕᐅᓯᖅ ᓄᓇᕗᑦ ᓯᓚᑖᓂ − ᐋᑐᕚ.  

ᑮᓇᐅᔭᑦ ᐊᑭᓕᖅᓱᐃᔾᔪᑕᐅᓚᐅᖅᐳᑦ ᒪᑯᓄᖓ:  

• ᐃᕐᖐᓐᓇᖅ ᑐᔪᕐᒥᕕᖃᕆᐊᖃᕐᓂᖅ, ᐅᓂᒃᓯᒪᓂᖃᕆᐊᖃᕐᓂᖅ, ᐱᓂᕐᓗᒃᑕᐅᓯᒪᔪᓪᓗ ᓂᕆᔾᔪᑎᒃᓴᖏᓐᓄᑦ; 
• ᐱᕋᔭᒡᕕᐅᓂᑯᒥᒃ ᓴᓗᒻᒪᖅᓴᐃᓂᖅ; 
• ᐃᓗᕕᖅᓯᓂᕐᒧᑦ ᐊᖏᕐᕋᒧᑦ ᐊᑭᓕᕆᐊᓖᑦ, ᐱᖃᓯᐅᑎᓪᓗᓂᑦ ᐊᑭᖓ ᐴᖅᓯᕕᐅᑉ ᐊᒻᒪᓗ 

ᐃᓗᕕᓕᐊᕈᑎᒧᓪᓗ; 
• ᖃᖓᑕᓲᒧᑦ ᖃᖓᑦᑕᐅᑎᑦ ᐅᑎᖅᑎᑕᐅᔾᔪᑎᓄᑦ ᓇᒡᓕᒋᔭᒧᑦ ᑭᖑᓪᓕᖅᐹᒧᑦ ᑕᖃᐃᖅᓯᕐᕕᖕᒧᑦ; ᐊᒻᒪᓗ 
• ᐃᖏᕐᕋᔾᔪᑎᑦ ᐃᓚᒌᑦ ᐃᓗᕕᖅᑕᐅᕕᐃᔪᓐᓇᓕᐊᖁᓪᓗᒋᑦ. 

ᐊᓯᖏᑦ ᑮᓇᐅᔭᑎᒎᙱᑦᑐᖅ ᐃᑲᔪᖅᓱᐃᔾᔪᑎᑦ ᐱᔨᑦᑎᕋᐅᑏᓪᓗ ᒪᑯᓂᖓ ᐃᓚᖃᖅᐳᑦ: 

• ᑐᓐᓂᖅᑯᑕᐅᔪᑦ ᐸᓖᓯᒃᑯᓐᓄᑦ ᐱᕋᔭᕐᔪᐊᖅᑐᕕᓂᕐᓄᑦ ᐊᒻᒪ ᐱᕋᔭᒃᑕᐅᓯᒪᔪᓄᑦ ᐱᔨᑦᑎᕋᐅᑎᑦ ᐊᓯᖏᓐᓂᒃ 

ᑭᒡᒐᖅᑐᐃᕕᐅᔪᓂᒃ (ᐋᑐᕚ); ᐊᒻᒪᓗ 
• ᑐᓐᓂᖅᑯᑕᐅᔪᑦ ᐅᖓᓯᒃᑐᒧᑦ ᐃᓅᓯᓕᕆᔭᐅᓂᕐᒧᑦ ᐊᒻᒪ ᑕᑯᔭᐅᕝᕕᒃᓴᒧᑦ ᐊᑭᓕᖅᓱᕆᐊᓕᖕᓄᑦ. 

ᒪᓕᒐᓕᕆᔨᒃᑯᑦ ᐱᓕᕆᔨᐅᖃᑕᐅᔪᓂᒃ ᑲᑐᔾᔨᖃᑎᖃᕐᓂᖅ 

ᓄᓇᕗᒻᒥ ᐱᕋᔭᒃᑕᐅᓯᒪᔪᓄᑦ ᐱᔨᑦᑎᕋᖅᑏᑦ ᐱᓕᕆᖃᑎᖃᓚᐅᖅᐳᑦ ᐸᓖᓯᒃᑯᑦ ᐱᕋᔭᕐᔪᐊᖅᑐᓕᕆᔨᖏᓐᓂᒃ, ᓄᓇᕗᒻᒥ 
ᑐᖁᖓᔪᓕᕆᔨᒻᒪᕆᐅᑉ ᑎᑎᕋᕐᕕᐊᓂ, ᓄᓇᕗᑦ ᒐᕙᒪᒃᑯᑦ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓂ, ᕼᐋᒪᓚᒃᑯᓐᓂ, 
ᐊᒻᒪ ᐃᓗᕕᖅᓯᕝᕕᖕᓂ ᓄᓇᕗᒻᒥ ᐊᒻᒪ ᐋᑐᕚᒥ ᐊᑐᐃᓐᓇᐅᑎᑦᑎᖁᓪᓗᒋᑦ ᐊᑕᖐᔪᒥᒃ ᐱᔨᑦᑎᕋᕐᓂᕐᒥᒃ ᕿᒃᓵᒃᑐᓂᒃ 
ᖃᑕᙳᑎᒌᓂᒃ ᐸᕐᓇᒃᓯᒪᓂᖏᓐᓄᑦ ᓇᒃᓴᕈᒪᓪᓗᑎᒃ ᓇᒡᓕᒋᔭᒥᓂᒃ ᑕᖃᐃᖅᓯᕐᕕᖏᓐᓄᑦ.  

ᐊᒃᓱᕈᕐᓇᖅᑐᑦ  

ᐊᐅᓚᑎᓂᒃᑯᑦ ᐊᔪᕐᓇᖅᑐᖅᓯᐅᕐᓂᖅᑕᖃᓚᐅᖅᐳᖅ ᓄᓇᕗᒻᒥ ᐱᓂᕐᓗᒃᑕᐅᓯᒪᔪᑦ ᐱᕋᔭᑕᐅᓂᒃᑯ ᑐᐊᕕᕐᓇᖅᑐᒃᑯᑦ 
ᑮᓇᐅᔭᑦ ᐊᑐᖅᑎᑕᐅᓂᖏᓐᓄᑦ ᓄᓇᕘᑉ ᓯᓚᑖᓃᑦᑐᓂᒃ ᖃᓄᖅ ᐊᑭᓕᖅᓱᖅᑕᐅᔭᕆᐊᓕᑦ ᐱᑎᑕᐅᓂᐊᕐᒪᖔᑕ. 
ᐅᓄᖅᑐᑦ ᓂᐅᕕᖃᑦᑕᓂᕐᒧᑦ ᐱᓕᕆᔾᔪᓰᑦ ᖃᐅᔨᒪᓗᐊᓚᐅᙱᑦᑐᑦ ᐱᕋᔭᒃᑕᐅᓯᒪᔪᓄᑦ ᐱᔨᑦᑎᕋᖅᑎᓄᑦ 
ᐃᖅᑲᓇᐃᔭᖅᑎᓂᑦ, ᓈᒻᒪᙱᔾᔪᑕᐅᓚᐅᖅᑐᑦ ᐊᒻᒪ ᑭᖑᕙᕆᐊᕈᑕᐅᓪᓗᑎᑦ ᐃᖅᑲᓇᐃᔭᖅᑏᑦ ᖃᐅᔨᒪᓪᓗᑎᑦ 
ᐊᔾᔨᒌᙱᑦᑐᓂᑦ ᒐᕙᒪᖃᕐᕕᐅᔪᓂᑦ ᐊᒻᒪ ᐱᓕᕆᖃᑎᒋᔭᖏᑦᑕ ᐊᔾᔨᐅᙱᑦᑐᓂᑦ ᐱᓕᕆᔾᔪᓯᖏᓐᓂᑦ. 

ᐃᓚᖓ 5: ᐃᓚᒋᔭᐅᔪᓄᑦ ᑐᑭᓯᒋᐊᕐᕕᒃ 

ᐃᓚᒋᔭᐅᔪᓄᑦ ᑐᑭᓯᒋᐊᕐᕕᒃ ᐱᓕᕆᐊᒃᓴᐅᕗᖅ ᐱᑕᖃᖅᑎᑦᑎᔪᓐᓇᕐᕕᐅᓪᓗᓂ ᐋᖅᑭᒃᑕᐅᓚᐅᖅᑐᖅ 
ᓇᒧᙵᑭᑕᒋᐊᕐᓇᙱᑦᑐᒃᑯᑦ ᐃᑲᔪᖅᓱᖅᑕᐅᓂᖃᕈᓐᓇᖁᓪᓗᒋᑦ ᐃᓚᒌᑦ ᐊᕐᓇᐃᑦ ᓂᕕᐊᖅᓵᓪᓗ ᐃᓄᐊᖅᑕᐅᓯᒪᔪᑦ 
ᐊᓯᐅᔨᔭᐅᓯᒪᔪᓪᓗ ᐱᔾᔪᑎᒋᓪᓗᒋᑦ. ᐱᓕᕆᐊᒃᓴᖅ ᐊᐅᓚᑕᐅᕗᖅ ᑐᑭᓯᒋᐊᒐᒃᓴᓂᒃ ᑎᒃᑯᐊᖅᓯᔨᑦ ᐊᐅᓚᑦᑎᔨᒧᑦ. 

ᐃᑲᔪᖅᓲᑕᐅᔪᑦ ᐱᔭᐅᔪᓐᓇᖅᑐᑦ ᐃᓚᒋᔭᐅᔪᓄᑦ ᑐᑭᓯᒋᐊᕐᕕᒃ ᐱᓕᕆᐊᒃᓴᖏᑎᒍᑦ ᒪᑯᓂᖓ ᐃᓚᖃᖅᐳᑦ: 

• ᑐᓴᐅᒪᔾᔪᑎᒃᓴᑦ: ᐃᑲᔪᖅᑕᐅᓂᖅ ᐊᑐᖅᑕᐅᖃᑦᑕᖅᑐᓂᑦ ᕿᓂᕐᓂᕐᒥᑦ ᐃᓚᒌᓂᑦ ᕿᓂᖅᑐᓂᑦ 

ᐱᔪᓐᓇᕐᓂᕐᒥᑦ ᓯᓚᑖᓂᙶᖅᑐᓂᑦ ᑎᑎᕋᖅᓯᒪᔪᓂᑦ ᐊᓯᐅᔨᓂᖏᓐᓄᑦ ᐃᓄᐊᖅᑕᐅᓯᒪᔪᓄᓪᓘᓐᓃᑦ 

ᓇᓪᓕᒋᔭᖏᓐᓄᑦ;  
• ᒪᒥᓴᕐᓂᕐᒧᑦ ᐃᓕᓐᓂᐊᖅᓯᓐᓈᑦ ᑲᑎᒪᓂᖅ: ᑐᓂᓯᓂᖅ ᐊᒻᒪ ᐊᐅᓚᑦᑎᓗᓂ ᐱᓕᕆᖃᑎᒌᓄᑦ 

ᐊᒻᒪ/ᐅᕝᕙᓘᓐᓃᑦ ᐃᓄᑑᔪᓄᑦ ᒪᒥᓴᕐᓂᕐᒧᑦ ᖃᑕᙳᑎᖏᓐᓄᑦ, ᐱᕕᒃᓴᖃᕐᓗᑎᒃ ᐃᓕᓴᐃᔨᓄᑦ ᑲᑎᙵᔪᓂ 

ᐃᓐᓇᑐᖃᕐᓂ, ᒪᒥᓴᐃᔨᓂᑦ ᐃᓅᓯᓕᕆᔨᓂᑦ, ᑐᒃᓯᐊᕐᕕᖕᒥ, ᐅᕝᕙᓘᓐᓃᑦ ᐋᓐᓂᐊᕕᖕᒥ ᐃᓱᒪᓕᕆᔨᓂᑦ; 

ᐊᒻᒪᓗ  
• ᐃᓅᓯᕐᒥᒃ ᖁᕕᐊᓲᑎᖃᕐᓂᖅ: ᑮᓇᐅᔭᑎᒍᑦ ᐃᑲᔪᖅᑕᐅᓂᖅ ᓂᕆᕕᒡᔪᐊᕐᓂᖃᕐᓂᒃᑯᑦ ᐃᓅᓯᕆᔭᐅᓚᐅᑐᒥᒃ 

ᐃᖅᑲᐅᒪᓂᖃᕐᓂᕐᒧᑦ. 

ᐱᓕᕆᐊᒃᓴᓪᓗᐊᑕᑦ ᐊᒻᒪ ᐊᓂᒍᖅᑎᑕᐅᔪᑦ 

ᖃᑕᙳᑎᒋᔭᐅᔪᑦ MMIWG−ᑯᓐᓄᑦ ᐱᔪᓐᓇᖅᐳᑦ ᑮᓇᐅᔭᖁᑎᒋᔭᐅᓂᐊᖅᑐᓂᒃ ᐊᑐᖅᑕᐅᔪᓐᓇᖅᑐᓂᒡᓗ ᐅᑯᑎᒎᓇᖅ, 
ᐃᓚᒌᓄᑦ ᑐᓴᐅᒪᑎᑦᑎᓂᕐᒧᑦ ᐱᓕᕆᖃᑎᒌᒃᐸᖕᓂᕐᒧᑦ ᐱᓕᕆᖃᑎᒌᒃᐸᒃᑐᑎᒍᑦ (FILU−ᑯᑦ) ᐱᓕᕆᐊᕆᕙᒃᑕᖏᑎᒍᑦ.  

2023-2024-ᒥ, ᑐᑭᓯᒋᐊᒐᒃᓴᓂᒃ ᑎᒃᑯᐊᖅᓯᔨᑦ ᐊᐅᓚᑦᑎᔨ ᑐᓴᐅᒪᔭᖃᓕᕐᓂᕐᒧᑦ ᑲᑎᖃᑎᖃᖅᑎᑦᓚᐅᖅᐳᑦ 
ᐃᓚᒌᖑᔪᓄᑦ 7-ᓂ ᓄᓇᓕᖕᓂ: ᐃᒡᓗᓕᒃ, ᒥᑦᑎᒪᑕᓕᒃ, ᑰᒑᕐᔪᒃ, ᐊᕐᕕᐊᑦ, ᑕᓗᕐᔪᐊᖅ, ᐃᖃᓗᒃᑑᑦᑎᐊᖅ ᐊᒻᒪ 

ᐸᖕᓂᖅᑑᖅ. ᐱᔾᔪᑎᖓ ᓇᓗᓇᐃᔭᐅᑎᓄᑦ ᐃᓕᓐᓂᐊᕐᓇᑦ ᐊᐅᓚᓪᓗᒋᑦ ᓯᕗᓪᓕᕐᒥ ᖃᐅᔨᒋᐊᕐᕕᒃᓴᑦ ᐊᑯᓐᓂᖏᓐᓂ 
ᓇᓗᓇᐃᔭᐅᑎᓄᑦ ᑐᓐᓂᖅᑯᑕᐅᔪᓄᑦ ᐊᐅᓚᑦᑎᔨ ᐊᒻᒪ MMIWG ᖃᑕᙳᑎᖏᓐᓂ ᐱᕕᖃᖅᑎᓪᓗᒍᓗ ᐊᐅᓚᑦᑎᔨ 
ᐊᒥᖅᑳᖃᑎᖃᕐᓗᓂ ᓇᓗᓇᐃᔭᐅᑎᓂᒃ ᐊᑐᓂ ᖃᑕᙳᑎᒌᓄᑦ ᖃᐅᔨᓴᕐᓗᒋᓪᓗ ᐱᔭᕆᐊᖃᖅᑕᖏᑦ. ᑐᓴᐅᒪᔭᖃᓕᕐᓂᕐᒧᑦ 
ᑲᑎᖃᑎᖃᕐᓂᐅᔪᓂ, ᑐᑭᓯᒋᐊᒐᒃᓴᓂᒃ ᑎᒃᑯᐊᖅᓯᔨᑦ ᐊᐅᓚᑦᑎᔨ ᐃᓚᒌᓪᓗ ᑐᙵᕕᒃᓴᓕᐅᖅᐸᓪᓕᐊᓕᓚᐅᖅᐳᑦ 
ᒪᒥᓴᕐᓂᐅᓂᐊᖅᑐᒧᑦ ᖃᖅᓄᖅᑑᖃᑎᒌᖕᓂᒃᑯ ᐃᓱᒪᒃᓴᖅᓯᐅᕈᑎᖃᖅᖢᑎᒃ ᖃᓄᖅ ᓯᕗᒻᒧᐊᒃᐸᓪᓕᐊᔪᓐᓇᕐᒪᖔᕐᒥ 
ᐃᓚᐃᖅᓯᒪᓂᖃᕐᓂᕐᒥᓂᒃ ᐊᓂᒍᓂᖃᕈᓐᓇᕐᓂᕐᒥᒃ.  

2023-2024−ᒥᑦ, ᑐᓴᖅᑕᐅᑎᑦᑎᔾᔪᑎᓄᑦ ᑐᓐᓂᖅᑯᑕᐅᔪᓄᑦ ᑲᒪᔨ ᐋᖅᑭᒃᓱᐃᓪᓗᓂ ᐱᓕᕆᐊᖃᕐᖢᓂᓗ 
ᐊᔾᔨᒌᙱᑦᑐᓂᒃ ᑲᑎᓐᓂᕐᓂ ᐱᖁᓪᓗᒋᑦ ᐱᔭᕆᐊᓕᖏᑦ MMIWG ᖃᑕᙳᑎᒌᓄᑦ. ᐃᓚᒌᑦ ᑲᑎᓐᓂᖏᑦ 
ᑕᓗᕐᔪᐊᕐᒦᓚᐅᖅᑐᑦ, ᐸᖕᓂᖅᑑᒥᑦ, ᐊᕐᕕᐊᓂᑦ, ᐃᖃᓗᖕᓂᑦ ᐃᒡᓗᓕᖕᒥᓪᓗ ᐊᑐᒐᒃᓴᖃᖅᖢᑎᒡᓗ ᐃᓚᒌᓄᑦ 
ᑐᓴᐅᒪᔪᓕᕆᔨᒃᑯᑎᒍᑦ. ᑕᒪᒃᑭᕐᖢᒋᑦ, FILU ᐃᑲᔪᖅᓱᐃᓪᓗᓂ 200 ᐅᖓᑖᓄᑦ ᓄᓇᓕᐅᔪᓂᑦ ᐊᔾᔨᒌᙱᑦᑐᓂᒃ 
MMIWG ᖃᑕᙳᑎᒌᓂᑦ. FILU−ᑯᑦ ᑮᓇᐅᔭᖃᖅᑎᑦᑎᓚᐅᖅᐳᑦ ᐱᓕᕆᐊᖑᔪᓄᑦ, ᓄᒃᑕᕐᓂᕐᒧᑦ−ᐊᒃᑐᐊᓂᓕᖕᓄᑦ 
ᐊᑭᓕᖅᓱᒐᒃᓴᓄᑦ, ᑲᑎᒪᔾᔪᓯᐊᓄᓪᓗ ᐃᓐᓇᕐᓄᑦ ᐃᓕᖅᑯᓯᑐᖃᕐᓄᓪᓗ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᐃᑲᔪᖅᑐᐃᕙᖕᓂᕐᒧᑦ ᐱᓕᕆᔨᓄᑦ ᐅᖃᐅᔾᔪᐃᖃᑕᐅᓚᐅᖅᑐᓄᑦ.  

ᐊᑖᓂ ᓇᓗᓇᐃᖅᓯᒪᕗᑦ ᖃᓄᒃᑲᓐᓂᖅ ᐱᓕᕆᖃᑎᒌᖕᓂᖅᑕᖃᓚᐅᕐᒪᖔ ᐊᓂᒍᐃᑎᑦᑎᑦᑎᐊᕐᓂᖅᑕᖃᓚᐅᕐᒪᖔᓪᓗ 
2023-2024 ᑮᓇᐅᔭᖏᑕ ᐊᕐᕌᒍᐊᓂ.  

ᐃᖃᓗᐃᑦ MMIWG ᐅᔾᔨᕈᓱᒃᑎᑦᑎᓂᕐᒥᑦ ᖃᓄᐃᓕᐅᕐᓂᐅᔪᖅ  

FILU−ᑯᑦ, ᐱᓕᕆᖃᑎᖃᖅᖢᑎᒃ YWCA−ᑯᓐᓂ ᐊᒡᕕᒃ ᐊᕐᓇᓂᒃ ᕿᒫᕝᕕᖕᒥ ᐃᖃᓗᖕᓂ, ᑲᑎᒪᑎᑦᑎᓚᐅᖅᐳᑦ 
MMIWG−ᑯᑦ ᖃᑕᙳᑎᒌᓂᒃ ᐃᖃᓗᖕᓂᙶᖅᑐᓂᒃ. FILU−ᑯᑦ ᑐᙵᓱᒃᑎᑦᑎᓚᐅᖅᐳᑦ MMIWG−ᒧᑦ ᐃᓚᒌᓄᑦ 
ᐃᖃᓗᖕᓂ ᒪᓂᒪᑎᑦᑎᔪᒪᓪᓗᑎᒃ ᑐᓴᖅᑕᐅᔪᒃᓴᓂᒃ ᐱᔾᔪᑎᖃᕐᓗᑎᒃ FILU−ᒧᑦ ᐊᑐᖅᑕᐅᔪᓐᓇᖅᑐᓂᒃ ᖄᒃᑲᓐᓂᐊᒍᓪᓗ 
ᐃᑲᔪᖅᑐᖅᑕᐅᓂᕐᒥᒃ ᒪᓂᒪᑎᑕᐅᔪᓂᒃ ᐅᑯᑎᒎᓇᖅ, FILU−ᑯᑎᒍᑦ. ᐃᓚᒌᑦ ᐱᓯᒫᓂᒃᑐᑦ ᐱᑕᖃᖅᑐᓂᒃ FILU−ᑯᓐᓂ 
ᐱᓕᕆᖃᑎᖃᓚᐅᖅᑐᑦ ᐊᑐᕐᓂᑯᖏᓐᓂ ᐱᓪᓗᒍ ᒪᒥᓴᕐᓂᕐᒥ ᐃᖏᕐᕋᓂᖏᓐᓂ ᐱᐅᔪᒃᑯᓪᓗ ᐊᒃᑑᑎᔪᖅ FILU 
ᖃᑕᙳᑎᖏᓐᓄᑦ. ᐃᓄᐃᑦ ᐃᓅᓯᓕᕆᔨᑦ ᐊᑐᐃᓐᓇᐅᓚᐅᖅᑐᑦ ᐊᑐᐃᓐᓇᐅᑎᑦᑎᓗᑎᒃ ᐃᓱᒪᓕᕆᓂᕐᒧᑦ ᐃᑲᔪᕐᓂᕐᒥᒃ 
ᖃᑕᙳᑎᒌᓄᑦ ᐃᓚᐅᖃᑕᐅᔪᓄᑦ ᑖᔅᓱᒧᖓ ᑕᓪᓕᒪᓄᑦ ᐅᓪᓗᓄᑦ ᖃᓄᐃᓕᐅᕈᑎᒧᑦ.  

ᐱᓕᕆᕝᕕᖕᒥᐅᑕᐅᖃᑎᒌᙱᑦᑐᓄᑦ ᐱᓕᕆᖃᑎᒌᖕᓂᖏᑦ  

FILU−ᑯᑦ ᐱᓕᕆᖃᑎᖃᓚᐅᖅᐳᑦ ᓄᓇᖃᖅᑳᖅᑐᓕᕆᓂᕐᒧᑦ ᑎᑎᕋᕐᕕᒋᔭᐅᔪᒥᒃ, ᐃᓚᒌᓄᑦ ᐃᑲᔪᖅᑐᐃᕙᖕᓂᕐᒧᑦ 
ᐱᓕᕆᕝᕕᒋᔭᐅᕙᒃᑐᒥᒃ ᑯᐃᐸᒡ ᒐᕙᒪᖓᓂᒃ, ᐃᑲᔪᖅᑐᐃᔪᒪᓪᓗᑎᒃ ᐃᓚᒌᑦ ᑐᓴᖅᑕᐅᔪᒃᓴᖁᑎᖏᓐᓄᑦ 
ᐱᔭᕆᐊᖃᖅᑕᖏᓐᓂᒃ ᐱᔾᔪᑎᖃᕐᓗᑎᒃ ᓇᒡᓕᒋᔭᒥᓂᒃ. ᑖᔅᓱᑎᒎᓇᖅ ᐱᓕᕆᖃᑎᒌᖕᓂᒃᑯᑦ, ᐃᓚᒌᑦ ᐱᕕᖃᓚᐅᖅᑐᑦ 
ᖃᐅᔨᒃᑲᓐᓂᓂᕐᒥᑦ ᐃᖏᕐᕋᓂᕆᔭᖏᓐᓂᑦ ᓇᓪᓕᒋᔭᖏᑕ ᐊᒻᒪᓗ ᖁᕕᐊᓲᑎᖃᕐᓂᕐᒥᑦ ᐃᓅᓯᕐᒥᑦ ᓇᓪᓕᐅᓐᓂᖅᓯᐅᕐᓂᒃᑯᑦ.  

ᐊᐅᐸᖅᑐᖅ ᐊᓐᓄᕌᓄᑦ ᐅᓪᓗᖓ ᖃᓄᐃᓕᐅᕐᓇᑦ 

ᑲᓇᑕᒥ ᐅᓪᓗᕆᔭᐅᑎᓪᓗᒍ ᐅᔾᔨᕈᓱᖕᓇᒥ ᐊᓯᐅᓯᒪᔪᓄᑦ ᐃᓄᐊᖅᑕᐅᓯᒪᔪᓄᓪᓗ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ 
ᓂᕕᐊᖅᓵᓪᓗ ᐊᒻᒪ 2SLGBTQIA+ ᐃᓄᐃᑦ, ᓄᓇᕗᒻᒥ ᐱᕋᔭᒃᑕᐅᓯᒪᔪᓄᑦ ᐱᔨᑦᑎᕋᖅᑎᒃᑯᑦ ᐋᖅᑭᒃᓱᐃᓚᐅᖅᐳᑦ 
ᐱᓕᕆᑎᑦᑎᓪᓗᑎᒡᓗ ᓲᕐᓗ ᐃᖅᑲᐅᒪᔾᔪᑎᓂᒃ ᐱᓱᔪᒃᖢᑎᒃ ᐊᒻᒪ ᓯᓚᒥ ᓂᕿᓕᐅᖅᖢᑎᒃ. 2023-2024−ᒥ, 
ᐱᓕᕆᑎᑦᑎᓚᐅᖅᐳᑦ ᐃᖃᓗᖕᓂ, ᑲᖏᖅᖠᓂᕐᒥ ᐊᒻᒪ ᐃᖃᓗᒃᑑᑦᑎᐊᒥ.  

ᒪᓕᒐᓕᕆᔨᒃᑯᑦ ᐱᓕᕆᔨᐅᖃᑕᐅᔪᓂᒃ ᑲᑐᔾᔨᖃᑎᖃᕐᓂᖅ 

ᑐᑭᓯᒋᐊᒐᒃᓴᓂᒃ ᑎᒃᑯᐊᖅᓯᔨᑦ ᐊᐅᓚᑦᑎᔨ ᑐᓴᐅᒪᔭᖃᐃᓐᓇᖅᐸᒃᐳᖅ ᐅᖃᕐᕕᒋᔭᖃᕈᓐᓇᕐᓂᐅᔪᓂᒃ 
ᐱᔨᑦᑎᖅᑕᐅᔭᕆᐊᓖᑦ ᖃᐅᔨᒪᖁᓪᓗᒋᑦ ᐊᔾᔨᒌᙱᑦᑑᑕᐅᔪᓂᒃ ᐊᑐᖅᑎᑦᑐᓐᓇᖅᑕᒥᖕᓂᒃ. ᑐᑭᓯᒋᐊᒐᒃᓴᓂᒃ 
ᑎᒃᑯᐊᖅᓯᔨᑦ ᐊᐅᓚᑦᑎᔨ ᐱᓕᕆᖃᑎᖃᑦᑎᐊᖏᓐᓇᖅᐸᒃᐳᖅ ᐱᓕᕆᖃᑎᒋᕙᒃᑕᒥᓂᒃ 
ᐋᓐᓂᐊᖃᖅᑕᐃᓕᒪᑎᑦᑎᔨᒃᑰᓐᓃᑦᑐᓂᒃ ᒪᓕᒐᓕᕆᔨᒃᑯᓐᓃᑦᑐᓂᒡᓗ, ᐃᓚᒋᔭᐅᑎᑕᐅᓪᓗᓂ ᒪᒥᓴᕐᓂᖅ ᐅᖃᓪᓚᖕᓂᒃᑯᑦ 
ᐱᓕᕆᐊᒃᓴᖅ, ᓄᓇᓕᖕᓂ ᐃᓱᒪᔮᕈᑎᓕᖕᓄᑦ ᐃᓗᐊᖅᓴᐃᔨᐅᔪᓂᒃ ᐊᒻᒪ ᖃᐅᔨᒃᑲᐃᔨᓂᒃ, ᐊᒻᒪ ᐃᓅᓪᓗᑎᒃ 
ᐅᖃᕐᕕᐅᔪᓐᓇᖅᑐᑦ ᒪᑯᓇᖓᑦ ᑎᒥᐅᔪᓂᑦ ᓲᕐᓗ ᐃᓕᓴᖅᓯᕕᒃ ᑲᖏᖅᑐᒑᐱᖕᒥ, ᐳᓛᕐᕕᒃ ᖃᑉᓗᒃᑯ ᑲᖏᖅᖠᓂᕐᒥ, 
ᐃᖃᓗᒃᑑᑦᑎᐊᑉ ᕼᐊᒻᓚᒃᑯᖏᑕ ᐃᓅᓯᖃᑦᑎᐊᖅᑐᓕᕆᔨᒃᑯᖏᑦ, ᐊᒻᒪ ᑐᑭᓯᒋᐊᕐᕕᒃᑯᑦ ᐃᖃᓗᖕᓂ.   

ᐊᒃᓱᕈᕐᓇᖅᑐᑦ  

ᑐᕌᒐᖓ ᐱᔨᑦᑎᕋᕐᓂᕐᒧᑦ ᐊᑐᐃᓐᓇᐅᑎᑕᐅᔪᖅ ᐃᓚᒌᓄᑦ ᑐᓴᖅᑕᐅᑎᑦᑎᔾᔪᑎᓂᑦ ᐱᓕᕆᖃᑎᖃᖅᐸᖕᓂᕐᒧᑦ 
ᐱᓕᕆᐊᕐᒥ ᐊᒥᓱᙳᐸᓪᓕᐊᖏᓐᓇᖅᑐᖅ ᐃᓚᒌᑦ ᐅᓄᕐᓂᖅᓴᑦ ᐃᓕᑉᐸᓪᓕᐊᑎᓪᓗᒋᑦ ᐱᓕᕆᐊᒥᑦ. ᐅᓄᖅᓯᒋᐊᖅᑐᑦ 
ᑲᒪᒋᔭᐅᕙᒃᑐᑦ ᓴᖅᑭᑎᑦᑎᓚᐅᕆᕗᑦ ᐊᓂᒍᖅᑎᓐᓇᓱᒋᐊᓕᖕᓂᒃ ᐊᖏᖃᑎᒌᒍᑎᒥᓄᑦ ᐊᑐᖅᑕᐅᔪᓐᓇᖅᑐᓄᑦ, ᓲᕐᓗ 
ᐃᓕᖅᑯᓯᑐᖃᕐᓄᑦ −ᐊᒃᑐᐊᓂᓕᖕᓄᑦ ᐅᖃᐅᔾᔪᐃᔨᓄᑦ ᐃᖅᑲᓇᐃᔭᖅᑎᑦᑎᓂᕐᒧᓪᓗ ᐃᓱᒪᒋᔭᒃᓴᓄᑦ.   

ᐃᓚᖓ 6: ᓯᕗᓂᒋᔭᒥ ᑐᕌᖅᑕᖅ – ᓄᓇᕗᒻᒥ ᐱᕋᔭᒃᑕᐅᔪᓄᑦ ᐱᔨᑦᑎᕋᐅᑎᑦ 

ᒪᓕᒐᓕᕆᔨᒃᑯᑦ ᓄᖅᑲᐅᔾᔨᓂᐊᙱᓚᑦ ᐃᖏᕐᕋᕙᓪᓕᐊᑎᑕᐅᓂᖓᓂᒃ ᐱᕋᔭᒃᑕᐅᔪᓄᑦ ᐱᔨᑦᑎᕋᖅᑎᒃᑯᓐᓂᒃ 
ᑲᔪᓯᓂᖃᑦᑎᐊᖏᓐᓇᖅᑎᑦᓇᓱᐃᓐᓇᕐᓂᐊᕆᓪᓗᑎᒃ ᓯᕗᒻᒧᐊᒃᐸᓪᓕᐊᓂᖅᑕᖃᖅᐸᓪᓕᐊᑦᑎᐊᖁᓪᓗᒍ. ᐱᕋᔭᒃᑕᐅᔪᓄᑦ 
ᐱᔨᑦᑎᕋᖅᑎᑦ ᐃᖅᑲᓇᐃᔭᖅᑎᓕᒫᖏᖕ ᐱᓕᕆᖃᑎᖃᖅᐸᓪᓕᐊᖏᓐᓇᖅᐳᑦ ᒪᓕᒐᓕᕆᔨᒃᑯᑦ ᐱᓕᕆᐊᖃᖅᑐᓂᒃ 
ᐊᔭᖅᑭᑦᑕᐅᓂᖃᙱᓐᓂᒃᑯᑦ ᐱᔨᑦᑎᖅᑕᐅᔪᓐᓇᖁᓪᓗᒋᑦ ᐃᑲᔪᖅᓱᖅᑕᐅᔪᓐᓇᖁᓪᓗᒋᓪᓗ ᐱᕋᔭᒃᑕᐅᓂᑯᑦ 
ᐊᓂᒍᐃᓯᒪᔪᓪᓗ ᐱᕋᔭᖕᓂᕆᔭᐅᓂᑯᓂᒃ.

ᐃᓚᓕᐅᔾᔭᐅᓯᒪᔪᖅ A: ᐱᕋᔭᒃᑕᕕᓂᐅᔪᑦ ᐃᑲᔪᖅᑕᐅᖁᓪᓗᒋᑦ ᑮᓇᐅᔭᖃᕐᕕᒃ 2023-

2024 ᑮᓇᐅᔭᓕᕆᓂᕐᒧᑦ ᐅᓂᒃᑳᖅ 

ᐅᓂᒃᑳᖅ ᑮᓇᔭᓕᐊᓄᑦ ᐊᑭᓕᐅᑎᓪᓗ: ᐊᐃᕐᕆᓕ 1, 2023 – ᒫᑦᓯ 31, 2024 

 

ᐱᒋᐊᕈᑕᐅᔪᑦ ᑮᓇᐅᔭᑦ        $ 153,077.56 
 
ᑮᓇᐅᔭᓕᐊᕆᔭᐅᔪᑦ 
ᕿᑐᕐᖏᐅᕈᑏᑦ ᓄᐊᑕᐅᔪᑦ (2023-2024)  $ 8,482.79  

       $ 8,482.79 
 

$ 161,560.35 
 

ᑮᓇᐅᔭᖅᑐᕈᑕᐅᔪᑦ   
ᑮᓇᐅᔭᒃᑯᕕᖕᒧᑦ ᐊᑭᓕᒐᒃᓴᑦ       $ 0.00 
ᐊᑭᓕᐅᑎᒋᓯᒪᔭᑦ – ᐱᓕᕆᐊᖅ      $ 0.00 
        $ 0.00 
 

ᒪᑐᔭᐅᑎᓪᓗᒍ ᑲᑎᓪᓗᒋᑦ ᑮᓇᐅᔭᑦ        $ 

161,560.35 

 

ᖃᐅᔨᒪᒋᑦ: $ 150,000.00 ᑮᓇᐅᔭᒃᑲᓐᓃᑦ ᓴᓂᕐᕙᑦᑕᐅᓯᒪᒻᒥᔪᑦ VAF ᐱᓕᕆᐊᓄᑦ ᑮᓇᐅᔭᖃᖅᑎᑕᐅᓂᕐᒧᑦ 

ᐊᖏᖃᑎᒌᒍᑎᒃᑯᑦ (2023-ᒥ 2027-ᒧ) ᑲᓇᑕᒥ ᑮᓇᐅᔭᑦᓵᓄᑦ ᐊᒻᒪᓗ ᑎᑎᕋᖅᓯᒪᔪᑎᒍᑦ ᑐᑭᓯᐅᒪᖃᑦᑕᐅᑎᓂᖅ 

ᐃᓄᓕᕆᔨᒃᑯᓐᓂᑦ. ᑖᒃᑯᐊ ᑮᓇᐅᔭᑦ ᐃᓚᒋᔭᐅᕗᑦ ᒪᓕᒐᓕᕆᔨᒃᑯᑦ ᐊᐃᑦᑑᑎᖏᓐᓄᑦ ᐃᑲᔫᑎᖏᓐᓄᓪᓗ 

ᐃᓚᓕᐅᔾᔭᐅᙱᖦᖢᑎᒡᓗ ᐱᕋᔭᒡᕕᐅᓯᒪᔪᑦ ᐃᑲᔪᖅᑕᐅᔾᔪᑎᒃᓴᖏᓐᓄᑦ ᑮᓇᐅᔭᖃᕐᕕᖕᒧᑦ. 

